
urumea bailarako egunkaria

2023-01-28. Larunbata 
8.091 zk.   
www.kronika.eus

GAUR Negu-giro gorriarekin hasiko dugu. 
Zaparradak botako ditu beste egun batez, 
batez ere Kantauri isurialdean eta mende-
baldean. Elur-mailari dagokionez, 400-600 m artean 
izango da. Iparraldeko haize biziarekin jarraituko dugu. 
Min.2º / Max.5º

BIHAR Giro oso hotzarekin jarraituko dugu, 
baina atertzera egingo du. Hodei ugarirekin 
jarraituko dugu eta goizean prezipitazio 
txikia egin dezake, batez ere iparraldean 
eta mendebaldean. Arratsalderako atertuko du eta 
ostarteak zabal litezke. Min.1º / Max.5º

«Elkarteek gizartea aberasten dute, eta 
beharrezkoa da lan hori ikusaraztea»
Urte oso bateko lanaren ondoren, gaur 
aurkeztuko ditu Bizipoza Elkarteak 'Mundu berri 
bat GUZTIONTZAT' proiektuko azken 12 abesti 
eta bideoklipak. Sortzaile askorekin batera egin 
dituzte kantuak, eta Leire Elizegik, Bizipozako 
koordinatzaileak, «ilusio haundia» dauka. 

HERNANI  LEIRE ELIZEGI

Iritsi da eguna Bizipoza Elkarte-
ko kideentzat. Gaur aurkeztuko 
dute 'Mundu berri bat GUZTION-
TZAT' proiektuaren azken alea. 
11 elkartek sortutako 12 abesti 
eta bideoklip aurkeztuko dituzte, 
goizeko 11:00etatik aurrera, Biteri 
Kultur Etxean. Guztira 11 elkarte 
izan dira lanean proiektu hone-
tarako: Naizen Elkartea, Ume 
Alaia Elkartea, Dravet Elkartea, 
Iñurri Elkartea, Nuala Elkartea, 
Marea Urdina Elkartea, Agipase 
Elkartea, Pausoka Elkartea, Ju-
neren Hegoak Elkartea, Ndank 
Ndank Elkartea eta Arnasa El-
kartea. Leire Elizegi, Bizipozako 
koordinatzailearen esanetan, 
proiektu honen helburua «elkar-
te hauek egiten duten lana eta 
baloreak gizarteratzea da». 
  
Iritsi da egindako lana  
aurkezteko eguna, gogotsu 
zaude? 
Gogo haundia daukagu prestatu-
tako guztia publiko egiteko. Gure 
egunerokoan ditugun helburuak 
eta elkarte hauek egunero egiten 
duten lan pila ikustarazteko sor-
tutako proiektua da. Elkarteek 
balore ugari dauzkate, lan asko 
egiten dute, eta gogoz gaude hori 
gizarteratzeko. Era berean, bi-
deoklip eta kantuetan zentratu-
ta, urtebeteko lana izan da edizio 
honetakoa, eta sekulako ilusioa 
egiten digu konpartitzeak eta de-
nona izateak. 
 
Nolako abestiak dira  
aurtengoak?
Kantu bakoitza errealitate bati 
lotuta dago, elkarte bakoitzaren 
errealitateari; baina osotasun 
baten barruan dago dena. Has-
teko, urtero argitaratzen dugu 
‘Bizipoza auzolan’ abestia, guz-
tion artean kantatzen duguna, 
eta, horrez gain, kantu guztiek 
amankomunean dutena da el-
karteek ezaugarri eta helbu-
ru bateratuak dituztela. Denek 
lantzen dituzte izaera bereziko 
gaiak, haur eta familiek osatuta-
ko elkarteak dira, eta guztiek al-
darrikatzen dituzte oraindik ere 
betetzeke dauden eskubide asko. 
Horixe islatzen dute abestiek. 

Jende asko dago sorkuntza 
lanaren atzean?
Noski. Komunitate zabal baten 
elkarlana da. Elkarte eta sortzai-
leena, batik bat.  Bizipozako talde 
eragileak ere lan haundia egiten 
du, eta talde tekniko haundi bat 
ere badago: argazkilariak, graba-
zio taldeak, estudioak kudeatzen 
dituzten pertsonak… Laguntzai-
le asko dauzkagu, bidea errazten 
digutenak. 
 
Zer ikusi ahal izango da  
gaurko aurkezpenean?
Bertan izango gara aipatu du-
dan komunitate hori osatzen 
dugun guztiok. Bazkideak, el-
karteak, sortzaileak, bolunta-
rioak… Denak egongo gara ber-
tan, eta bideoklipak elkarrekin 
ikusiko ditugun lehenengo al-
dia izango da. Aurkezle lanetan 
Joxe Mari Agirretxe eta Maddi 
Elizondo arituko dira, eta eki-
taldian zehar hitzartze desber-
dinak izango dira. Zuzeneko 
musika saioak ere izango dira; 
Kai Nakaik Naizen elkarteko ki-
deekin abestuko du, eta Nerea 
Godoy eta Erlantzek ere zuze-
nean abestuko dute. Bukaeran 
tartetxo bat hartuko dugu hiru 
edizioetan parte hartu duten 
elkarteei aitortza edo omenaldi-
txo txiki bat egiteko. 
 
Proiektuaren hirugarren 
edizioa da hau, zer aldatu da 
hasieratik hona?
Proiektua antzekoa izan da hiru 
edizioetan, oinarrian berdinak 
izan dira. Urtero aldatu den gau-
za bakarra elkarteak eta sortzai-
leak dira, edizio bakoitzean alda-
tzen joan garelako. Xabi Zabalak 
konposatu ditu hiru edizioetako 
abestiak, baina, berritasun gisa, 
Marea Urdinaren kantua elkar-
teak berak konposatu eta abes-
tu du. Kantuez gain, hiru urte 
hauetan elkarte bakoitzarekin 
lotutako ilustrazioak sortzen 
aritu gara, euskarri fisikoan ar-
gitaratzeko. Lan egiteko modua, 
oinarria eta helburuak berdinak 
dira, eta parte hartzaileak joan 
dira aldatzen. 

Hiru urte hauek gauza asko 
berretsi dituzte. Hasieratik 
ikusten genuen elkartasuna eta 

kultura elkartzea ideia ederra 
izan zitekeela, bide natural bat 
zela. Finean, euskal sortzaileak 
egunero ari dira idazten, abes-
ten, dantzatzen, kantatzen, an-
tzerkia egiten... mundu berri 
bati; eta elkarteak ere egunero 
ari dira lanean mundu berri ho-
rri begira. Ikusten genuen bide 
natural bat zela, eta orain kon-
turatu gara pentsatu genuena 
egiazkoa dela.
 

Beraz, ideia sortu zen  
errealitate hauek ikusarazteko 
moduak bilatzen.
Bai. Azkenean Bizipozatik egiten 
ditugun proiektu guztiek helbu-
ru amankomuna dute: guztion-

tzat beharko lukeen herri inklu-
siboa eraikitzea, euskaratik eta 
euskaraz. Kasu honetan, hori 
egiteko bidea izan dira kantuak 
eta bideoklipak; musika eta hi-
tzak. Guzti hori, gainera, elkar-
lanarekin nahastuta. 
 
Zer onura sortzen die parte 
hartzen duten elkarteetako 
kideei?
Guk uste dugu bide ederra dela. 
Elkarteetako pertsonak elkar-
tu eta horrelako prozesuak bi-
zitzeko aukera hori polita da; 
kantuak sortu, bideoklipa egin, 
elkarlana sustatu, sortzaileekin 
batera lan egin… Bide ederra da. 
Letra idazteko momentuan ere 
elkarteko dira protagonistak, 
bertsolaria edo letragilea hasie-
ratik jartzen da harremanetan 
haiekin, eta parte hartzen dute 
prozesu guztian. Asko jaso eta 
ematen dute bidean.  
 
Eta gizarteari?
Elkarte hauek gizartea aberas-
ten dute eguneroko lanaren 
bitartez, eta oraindik ere bete 
gabe dauden eskubide asko bete 
daitezen borrokatzen dute. Gi-
zartea aberasten dute zentzu 
askotan, eta iruditzen zaigu es-
kubide horiek betetzea ez dela 

soilik elkarteen ardura, gizarte 
osoarena baizik. Guztiona izan-
go den mundu berria denon 
artean eraiki behar dugu. Gaur 
egun bizi garen gizarteak indi-
bidualismora, lehiakortasunera 
eta zapaltzaile izatera bultza-
tzen gaitu, eta pertsonak gero 
eta zaurgarriagoak gara. Elkar-
tasunaren beharra haunditzen 
doa aldiro, indarra hartzen ari 
da, eta horregatik da garrantzi-
tsua halako proiektuak gizarte-
ratzea. Positiboa iruditzen zaigu 
irudikatzea elkartuta posible 
dugula, posible dela gizarte hori 
eraikitzea; nahiz eta oso jaki-
tun izan trabak eta zailtasunak 
ugariak direla egunerokoan.
 
Proiektuaren azken edizioa da 
hau. Zergatik?  
Hasieratik argi geneukan 
proiektu honen helburua zela 
elkarte guztien kantu eta bideo-
klipak egitea, eta hirugarren ho-
nekin ziklo guztia osatu dugu. 
Etorkizunean nork daki, elkarte 
asko daude Euskal Herrian, eta 
hemendik tarte batera beste 10 
elkarte batzen badira Bizipoza 
proiektura sortuko dugu lauga-
rren disko bat. Baina, oraingoz, 
guztiak osatu ditugu, eta ho-
rregatik ixten dugu zikloa. Hala 

Leire Elizegi, Bizipoza Elkarteko koordinatzailea, aurreko urteko aurkezpenean.

«Kantu bakoitza 
errealitate konkretu 
bati lotuta dago, 
elkarte bakoitzaren 
errealitateari; baina 
osotasun baten 
barruan sartzen 
ditugu helburuak eta 
elkarteen baloreak» 

ere, aurrera begira beste hain-
bat proiektu ditugu esku artean, 
eta kantu eta bideoklip hauek 
izango dute tartea.  
 
Zein da Bizipozaren jarduna 
une hauetan?
36 elkartez osatutako elkarte 
bat gara, izaera bereziko gaiak 
lantzen dituena. Herri inklu-
siboa eraikitzea da gure helbu-
rua, eta euskerari berebiziko ga-
rrantzia ematen diogu prozesu 
horretan. Hori lortzeko, urtean 

zehar ekimen desberdinak bide-
ratzen ditugu. Batez ere Bizipoza 
osatzen duten elkarte guztien 
lana gizarteratzen eta ikusta-
razten egiten dugu lan, sentsi-
bilizazio lana egiten dugu. Bide 
horretan, urtean zehar ekimen 
desberdinak bideratzen ditugu: 
Durangoko azokan egoten gara, 
Bizipoza jaia antolatzen dugu, 
eta webguneari ere garrantzi 
haundia ematen diogu, bertan 
topatu daiteke gure informazio 
guztia. Gainera, orain dela urte 

batzuk elkarte bakoitzaren 3 
minutuko mikrodokumentalak 
ere sortu genituen.
  
Zein proiektu dauzkazue  
martxan? 
Orain, gehienbat, ari gara sen-
tsibilizazio lana egiten. Horreta-
rako aipatu dizkizudan proiektu 
horiek sortu ditugu urte haue-
tan. Hemendik aurrera, sentsi-
bilizazio lanarekin jarraitzeaz 
gain, eragiteko beste bide batzuk 
ere aurrera eraman nahiko ge-

nituzke. Bide horren erakusga-
rrietako bat bat izango da gida 
didaktikoak sortzea. Jada ur-
tebete daramagu lan horretan, 
sorkuntza prozesuan, ondoren 
gida didaktiko horiek hezkun-
tzara bideratzeko asmotan; for-
malera, ez formalera eta bolun-
tariotzara. Gida horietan jasoko 
da orain artean Bizipozak bide-
ratuta elkarte ezberdinek sortu 
duten material guztia. Esate-
rako, gaur aurkeztuko ditugun 
kantu eta bideoklip hauekin 

karaoke bertsioak, partitura 
txukunak edota koreografiak 
sortzen ari gara, eta gida didak-
tikoak izango dira material hori 
gizarte osoaren eskuetan jartze-
ko tresna. 

Horretan ari gara, sentsi-
bilizazio lanean. Esan bezala, 
hemendik aurrera eragitea da 
nahia, eskubideak bete daite-
zen. Administraziora gertura-
tu nahi dugu, elkarrekin bidea 
egiteko eta eskubideak betetze-
ra bidean urratsak emateko. k 

Zuzeneko musika emanaldiak izango dira aurtengo aurkezpenean ere.

«Hasi ginenetik 
ikusten genuen 
elkartasuna eta 
kultura elkartzea ideia 
ederra izan zitekeela, 
bide natural bat zela. 
Orain konturatu gara 
pentsatu genuena 
egiazkoa dela»

«Gizarteak 
indibidualismora 
bultatzatzen gaitu. 
Elkartasunaren 
beharra haunditzen 
doa, eta horregatik 
da garrantzitsua 
halako proiektuak 
gizarteratzea»

Gaur aurkeztuko dituzte sortutako abesti eta bideoklipak, Biterin 
Hamaika elkarteren abestiak eta bideoklipak aurkeztuko dituzte, euskal sortzaileekin elkarlanean osatutakoak. Liburuxka 

formatuan egongo da eskuragarri; deskribapen testu, ilustrazio, ipuintxo eta abestien letrekin. 

HERNANI  BIZIPOZA

Gaur aurkeztuko dute, Bizipoza 
elkartearen eskutik, 'Mundu 
berri bat GUZTIONTZAT' proiek-
tuaren azken diska. Naizen 
Elkartea, Ume Alaia Elkartea, 
Dravet Elkartea, Iñurri Elkar-
tea, Nuala Elkartea, Marea Ur-
dina Elkartea, Agipase Elkar-
tea, Pausoka Elkartea, Juneren 
Hegoak Elkartea, Ndank Ndank 
Elkartea eta Arnasa Elkartea 
izan dira aurtengo partaideak. 
Gaur aurkeztuko dituzte ha-
maika elkarte hauen abesti eta 
bideoklipak, goizeko 11:00etatik 
aurrera, Biteri Kultur Etxean: 
«11 elkartek egunerokoan lan-
tzen dituzten gaiak eta haien 
errealitateari buruzko abestiak 
eta bideoklipak dira, elkarte 
bakoitzaren mezua musikaren, 

hitzen eta irudiaren bitartez 
gizarteratzeko helburua dute-
nak».

Elkarte bakoitzak euskal 
sortzaile batzuen laguntza izan 
du abestia egiteko. Bailarako 
artistak ere parte hartu dute 
abestiren batean. Pausokaren 
'Elkarrekin jolasten' abestiaren 
hitzak Eli Pagolak sortu ditu, 
eta Ainhoa Larrañagak jarri du 
ahotsa. 

Ziklo bat ixten du Bizipo-
za Elkarteak hirugarren disko 
honekin. Guztira 36 elkarteren 
batura da Bizipoza, eta hiru 
edizio hauekin bete du hasie-
ran zuten helburua: elkarte 
bakoitzak abesti eta bideoklip 
bana sortzea. Hiru helburu 
nagusi izan ditu proiektuak, 
Bizipozaren jardunean oina-
rrituak: izaera bereziko gaiak 

azaleratzea euskeraren bitar-
tez, sortzaileen eta elkarteen 
arteko elkarlana sustatzea eta 
ondorengo proiektuetarako 
materiala garatzea. Izan ere, 
abestien ibilbidea ez da hemen 
bukatzen. Bizipoza Elkarteak 
antolatutako hurrengo proiek-
tu eta egitasmoetan baliatuko 
dituzte.

Gaurko ekitaldian Joxe Mari 
Agirretxe eta Amaia Elizondo 
talde eragileko kideak izango 
dira aurkezleak, eta zenbait hiz-
larik hartuko dute parte, Leire 
Elizegi Bizipozako koordinatzai-
leak, esaterako. Horrez gain, zu-
zeneko musika emanaldia ere 
izango da; Kai Nakai abeslariak 
Naizen Elkarteko kideekin ba-
tera abestuko du, eta Nerea eta 
Erlantz abeslariek ere eskainiko 
dute haien ikuskizuna. k Hamabi abesti eta bideoklipak ikusi ahal izango dira, Biterin.

Kashbaden Arrakala diskora 
itzuli naiz azken aste honetan. 
On egiten diguten leku eza-
gunetara itzultzen gara uste 
baino gehiagotan; “gure” di-
ren telesailetara, nortasunean 
txertatuak ditugun usainetara, 
gure buruaren isla topatzen du-
gun testura zein, nola ez, gure 
bizitzako soinu bandetara ere. 
Malabareak abestiak irekitzen 
du diska. “Bazter miresgarriak 
ezagutuz oreka bizi nahi dut” 
dio Sorkunek.

Asteon lagun batek galdetu 
digu azken aldian izaten ari 
den sentsazio bat konpartitzen 
dugun. Ea ez dugun nabaritu 
pandemia eta gero jendea an-
tsietateak jota dagoela. Pan-
demia oste honetan lanera 
itzuli garela, baina pandemia 
garaian guztia aldatzeko auke-
raren sentipena lagun, bizitza 
bizigarriak sor genitzakeena-
ren ideia horretatik urrun (esan 
nahi baita, bizitza bizigarrien 
ideia horretan lana duinki 
egitearen ideia barne hartuz), 
ultraekoizpen aro ero batean 
sartuak garela. Boteprontoan 
eman genion baiezko borobila. 

Jendea malabareak egiten 
dabil enplegua, militantzia, 
aisialdia, afektuzko sareak 
eta zaintza lanak uztartzeko. 
Ados, kudeaketaren arloarekin 
du zerikusia honek guztiak. 
Hein batean. Zerikusia du ere 
Euskal Herrian lanaren buel-
tan dagoen ikuspegiak, izaki 
baliotsua  izatea izaki produk-
tiboa izatea denaren ideiare-
kin. Zerikusia du ere, lan bal-
dintza duinak ez izatearekin, 
eta etorkizuna bihar akabatu 
daitekeenaren sentsazioa bar-
neratu izanarekin. 

Egoera konplexuen aurrean 
erantzun sinpleegiak saltzen 
dizkigutenekin kontuz, adi, 
kasu. Bizi dugun zirku hone-
tan malabareak egin behar di-
tugula argi dago. Argi dagoen 
moduan, malabareak egiteko 
behar ditugun elementuen 
hautaketan eta garatu beha-
rreko prozesuetan jarri behar 
dugula arreta, jendea eta herria 
bidean ez erretzeko eta, hortaz, 
etorkizuna ez suntzitzeko. 

Hiruki Larroxa Kooperatiba
www.hirukilarroxa.eus

URUMEA CEPA-HHI

Cepa Hernani HHI Helduentzako 
Hezkuntza ikastetxe publikoa da 
eta lehenengo lauhilekoa amai-
tu berri dute. Ikasleen perfilak 
anitzak dira eta Garbiñe Muñoa 
ikasketa buruak adierazten 
duen bezala, «ikasketak buka-
tu ez dituzten jendea hurbiltzen 
da. Geratzen zaizkien azken bi 
maila edo kurtsoak bukatzera, 
DBHko titulua eskuratzeko eta 
atzerritar asko ere bai». Horiek 
dira Hernaniko Cepan dauden bi 
perfil nagusiak.

Ikastetxeak urte asko dara-
mazki. Bi egoitza izan ditu eta 
duela 20 urtetik Antziola auzo-
ko 62garren zenbakian daude. 
Hernani eta Andoain herrietan 
dituzte bi egoitza, «nahiz eta As-
tigarraga eta Urnietako jendea 
ere biltzen dugun ikasgeletan», 
gogoratzen du Muñoa ikasketa 
buruak. Beraz, Hernani baino 
zabalagoa da. 

Ikastetxeak ordutegi ezber-
dinak ditu. «Titulua ateratzeko 
bai goizez edota bai arratsal-
de-gauez egin daiteke laneko or-
dutegiaren arabera. Askok ezin 
dute ordutegi konkretu batzue-
tan ikasi eta horrexegatik au-
kera zabalagoa eta irekiagoa da 
ordutegiaren aldetik. Arratsal-
de-gaueko ordutegia 16:00etatik 
20:00etara izaten da eta oso ongi 

etortzen zaie askori. Andoainen 
ere, titulua ateratzeko arratsal-
dez dauzkagu klaseak. Beraz, 
ezin duenak ordutegi batean, 
beste batean egiteko aukera du».

Atzerritarrentzako gaztele-
ra ikasteko klaseetan, ikasle 
gehienak, goizez dauzkagu, bai-
na Andoainen gaueko talde bat 
daukagu 18:00etatik 21:00etara». 
Ordutegi horiekin ongi dute be-
teta ikasteko aukera. 

Hori da ikasle kopuru zaba-
la izatearen arrazoietako bat. 
«Nagusienetakoa esango nuke», 
dio Garbiñe Muñoak. «Ordutegi 
zabalak asko laguntzen du». Be-
raz, DBHko titulua eskuratzeko 
ez dago aitzakiarik.

Pasa den urtean 25 pertso-
nek atera zuten titulua. «Aur-
ten ere inguru horretan ibiliko 
gara. Hezkuntzako zentro bat 
garenez, Hezkuntza sailetik esa-
ten digute ongi dagoela atzerri-
tarrentzako hizkuntza eskain-
tzea, baina helburua hezkuntza 
eta akademikoa izan behar due-
la. Horregatik, atzerritar asko 
hasten dira hizkuntza ikasten 
eta askotan salto egiten dute 
hizkuntzatik gradu bat atera-
tzeko ikasketetara. Beraien he-
rrialdean goi mailako ikasketak 
eginak dituzte. Hemen baditugu 
atzerritarren perfilak hizkuntza 
ikastera etorri direnak eta lau-
bost urte gurekin ikasi ondoren, 

lan merkatura prestatuak ate-
ratzen direnak tituluarekin eta 
hizkuntza menderatuz». 

 
«Atzerritar askok beraien  
herrialdeetan goi mailako 
ikasketak dituzte, baina  
ezin dituzte baliozkotu»
Zirkulu bat izaten omen da. «Be-
raien herrialdeetan ikasketak 
dituzte, baina gurean ezin dira 
baliozkotu. Horrek hemen DBH-
ko titulua ateratzera bultzatzen 
ditu. Asko unibertsitarioak dira, 
baina esaterako Marokoko hiri-
tarrek arazo haundiak dituzte 
ikasketak baliozkotzeko. Urte 
pare batetan titulua ateratzen 
dute, gaztelera maila minimo 
batekin. Irtenbide bat da gero 
beraientzat lan munduan txer-
tatzeko». 

Helduentzako Hezkuntza-
ren antolaketa ezberdina da eta 
baita ikasturte kopurua. Gar-
biñe Muñoak nondik norakoak 
azaltzen ditu. «Hemen egiten 
diren ikasketek DBHren balio-
kidetasuna dute. Lau urtetan 
egin beharrean bi urtetan atera 
daiteke. Lauhileko bakoitzean 
kurtso bat eskaintzen da. Hone-
la ikasturtean, bi lahuhilekotan 
bi kurtso ateratzen dituzte eta bi 
urtetan lau mailak». 

Beste ikasle mota bat dago 
garai bateko 8garren EGB bu-
katu zuena eta hura homologa-

«Ikasle helduek gogo haundia 
erakusten dute eta gu hori 
ahalbideratzen saiatzen gara»
Cepa Hernani HHIn Helduentzako Hezkuntza eskaintzen da Antziolan  
eta DBHko titulua atera daiteke egokitutako ordutegi eta egutegian.

Urtarrilean amaitu dute ikaslek lehendabiziko lauhilekoa eta amaiera festa antolatu dute aste honetan.

tzeko urtebete pasa behar due-
na. «Hirugarren eta laugarren 
mailak egin behar dituzte. Perfil 
horretako ikasle ugari ditugu. 
Oposaketetarako edo lanbidean 
eskatzen diete baliokidetzea eta 
egoten dira urtebete». 

Ordutegia ere izaten omen 
da Helduentzako Hezkuntzan 
abantaila bat. «15 ordu egoten 
dira astean eta lau hilabete iza-
ten dira mailako. Minimoetara 
joaten gara, oso kondentsatuta 
dago, baina ongi etortzen zaie. 
Lan egin edo ardura familiarra 
duen jendea baita. Ezin dute 
egunero sei ordu egon klasean 
bestelako ikastetxe batean be-
zala».

 
«Hezkuntza Sailak utzi 

digu 16-17 urte bitarteko ikasle  
batzuk izaten, A eredua  
eskaintzen dugulako»

Baldintza bakarra adinekoa 
izatea da eta hemen ere sartu 
dira salbuespenak, azkenal-
dian, dio ikasketa buruak. «18 
urtetik gora izan behar da, bai-
na Hezkuntza Sailak utzi digu 
kasu batzuetan 16 edo 17 urteko 
ikasleak onartzea. Egoera bere-
zian dauden etorkin adingabeen 
kasua da horietako bat. A eredua 
eskaintzen dugu eta askok gaz-
telera ikasi behar dute. Eredu 
hori kanpoan zaila da aurkitzen 
eta guk hori eskaintzen dugu. 
Kasu horretan 16-17 urteko ikas-
leak hartu ditzazkegu». Beti ere 
kasu berezia denean eta ez arau 
bezala hartuta.

Geroz eta gehiago dira kasu 
hauek. Ikastetxeetan A eredurik 
aurkitzen ez dutelako. «Ikuska-
riarekin egon berri gara eta ir-
tenbide ona dela esan digu».

Ezaugarririk nagusiena Ce-
pan aniztasuna da. «Marokoa-
rrak, ukrainarrak, latinoame-
rikarrak... denetatik daukagu. 
Trataera ere oso ezberdina da. 
Horrek bere alde onak ditu, bai-
na mugak ere sortzen dizkigu. 
Aberastasuna ikaragarria da».

Ikasleak mailaren arabe-
ra banatzen dira. «orokorrean 
atzerritarrekin banaketa hiz-
kuntzaren mailaren arabera 
egiten dugu eta besten kasuan 
ezagutzaren arabera, maila 
akademikoak jartzen du mai-
laren muga. Gazteleraren idaz-
teko mailak ere banatzen ditu 
ikasleak». 

 
«Arreta jartzen duten ikas-

leak dira eta krisi garaian ko-
purua haunditu egiten da»

Ikasle kopurua azken bi ur-
teetan mantendu egin da, nahiz 
eta aurretik jaitsi egin zen. «Nik 
usten dut krisi ekonomikoek 
eragina izaten dutela. 2010-2012 
inguruan, krisiaren erdian go-
rakada itzela izan zen ikasle 
kopuru aldetik. Jendea langabe-
zian geratu zen eta orduan lan 
merkatura itzultzeko modua 

zen utzitako ikasketak izatea. 
Hor gorakada haundia izan ge-
nuen. Lana dagoenean eta lan-
gabezi tasa jaisten denean, ikas-
le kopurua jaitsi egiten zaigu. 
Orain zenbakiak mantentzen 
ari gara eta nabaritzen dugu 
jendea lanean dagoela. Eto-
rri eta segituan lanean hasten 
dira. Saiatzen gara online au-
kera izan dezaten, baina askok 
utzi egiten dituzte ikasketak 
lanean hasi direlako, ezin dute 
dena egin».

Ikasle adindunak izateak 
ere beste abantaila batzuk ditu. 
«Arreta jartzen dute», dio atse-
gin haundiz Muñoak. «Asko 
nabaritzen da. Ni Bigarren Hez-
kuntzatik etorri nintzen Hel-
duentzako Hezkuntzara. Aldea 
nabaria da. Badaude ikasle 'zai-
lak', baina orokorrean oso jarre-
ra ona izaten dute. Gogo haun-
dia erakusten dute eta euren 
buruari galdetzen diote zergatik 
ez nuen lehenago egin? Eta gal-
dera hori ez dute egiten bakarrik 
helduek, 22 urterekin kontura-
tzen dira. Gaitasuna dute eta 
konturatzen dira. Kontzientzia 
puntu bat dute eta gu hori ahal-
bideratzen saiatzen gara. Salto 
hori egiten laguntzen diegu».

Jarrera positibo hori ikus-
ten dute ikasleek. «%90-95ak 
galdetzen du behin amaituta 
'nolaz ez nintzen lehenago hasi' 
eta autoestimua indartu egiten 
dute. Kasu asko eta asko dira 
eskola-porrotaren ondorioak. 
Helduentzako Hezkuntzara eto-
rri eta jarraipen indibidualagoa 
egiten da. Psikologikoki ere la-
guntzen diegu ahal dutela ani-
matuz. Askok eta askok gero 
eskertzen dute. Ikasketekin ja-
rraitzen dutenak ere badaude. 
Erdi mailako graduak egiten di-
tuzte eta joan izan dira asko In-
maculadara, orain Aratz dena, 
klinikako laguntzaile edo auxi-
liar ikasketak egitera». Jardu-
nean errazago egiten zaie beste 
ikasketekin jarraitzea. 

 
«Emakumeak goizetan  

etortzen dira seme-alabak es-
kolan utzi eta gero, gizonak ez 
dira hain ordenatuak»

Berdin da gizonezkoak edo 
emakumezkoak izan eta adina-
ri dagokionez denetarik aurki-
tu daiteke. Ikasle kopuru alde-
tik nahiko parekatuak daude. 
«Agian emakume gehixeago 
dago, baina gutxigatik. Egoera 
oso ezberdinak dira. Atzerritar 
emakumeak etortzen dira nor-
malean goizean seme-alabak 
eskolan utzi eta gero. Gizonez-
koak gehiago dira, atzerritarren 
kasuan, etorri berriak eta Espai-
nia inguruan ibilitakoak gazte-
leraz zerbait dakitenak eta beste 
egoera batean. Irregularragoak 
dira gizonak, gazteagoak dira 
gehienetan. Emakumeen bizi-
tza ordenatuagoa dago». 

Adinari erreparatuz gero 20-
40 urte bitarteko ikasleak dira 
gehienak, nahiz eta badauden 
helduagoak. «Noizbehinka ba-
ditugu oso helduak. 84 urteko 
emakume bat badugu eta 70 ur-
tetik gorakoak ere bai. Talde ba-
tean daude, baina kasu bereziak 
dira. Adineko ikaslea inguruko 
bizilaguna izaten da. Auzokoa 
kasu askotan eta agian herri-
ra igotzea eta jubilatuen etxe-
ra joatea kosta egiten zaiena, 
baita Kultur etxeko tailerretan 

partehartzea kosta egiten zaie. 
Cepa ezagutu eta gerturatu egi-
ten dira». Cepan saiatzen dira 
ikasle horiek goxo tratatzen. 
«Bestela etxean geratzen dira te-
lebista ikusten eta ikastera etor-
tzea bada zerbait». 

Astigarraga eta Urnietako 
ikasleak ere badituzte. «Egoi-
tzak Hernanin eta Andoainen 
daude, baina herri bizilagunen 
biztanleak ere etortzen dira. 
Asko etortzen dira. Lehen As-
tigarragan eta Urnietan ere 

bagenituen egoitzak, baina au-
rrezteko Hernanin eta Andoai-
nen geratu gara. Urnietako eta 
Astigarragako Udalek laguntzen 
dute. Aurtengo ikasturtean 200 
ikasle izan ditugu guztira Her-
nanin eta Andoainen eta 120 
Hernanin. Askok utzi egiten 
dute eta asistentzi aldetik gora 
behera asko izaten da. Matri-
kulak lauhilekoak izaten dira 
eta datorren astean hasiko gara 
bigarren lauhileko matrikula-
zioekin». k

Lauhilekoa amaitzeko festan herrialde ezberdinetako janariak eraman ziren ikastetxera.

«Ikaslearen perfila 
anitza da, baina 
orokorrean 20-40 
urte arteko emakume 
edo gizon atzerritarra 
da. Hala ere, 84 
urteko emakume bat 
badugu eta 70 urtetik 
gorakoak ere bai. 200 
ikasle izan ditugu»

«Dena oso 
kondentsatua dago. 
15 ordu eskaintzen 
dira astean eta 
lauhileko bakoitzean 
kurtso bat ateratzen 
da. Beraz bi urtetan 
lau maila egin 
daitezke eta  
titulua lortu»

«Perfil anitzeko 
ikasleak ditugu, baina 
bi dira perfil nagusiak; 
atzerritarrak eta 
ikasketak bukatu 
ez zituztenak eta 
orain DBHko titulua 
eskuratu nahi dutenak 
oposakatetarako eta 
lanerako»

Jatorri ezberdineko ikasleak izaten dira Hernaniko Cepan.

HERNANI INDEPENDENTZIA 
EGUNA

Gaur, bigarren urtez, Buruntzal-
deako Independentzia eguna 
ospatuko dute Hernaniko zen-
bait herritarrek. Egun osorako 
prestatu dituzte ekintzak Burun-
tzaldeako Ernaik, Sortuk eta LAB 
Sindikatuak.

Goizetik hasiko dira moto-
rrak berotzen, izan ere, goizeko 
11:00etan, Burujabetzak mugarri, 
independentziara bidea hitzaldia 

eskainiko dute Biterin. Jarraian, 
herri bazkari baten bueltan bil-
duko dira, Atsegindegin. Bazka-
ria amaitutakoan, Mexikortxo 
taldeak emanaldia eskainiko du, 
arratsaldeari hasiera emateko. 
Manifestazioa ere egingo dute, 
arratsaldeko 18:00etan, Plazatik 
abiatuta, Bidea igarriz, indepen-
dentziarantz! lemapean.

Azkenik, eguna borobiltzeko, 
musikak hartuko du lekukoa, 
izan ere, bi kontzertu izango 
dira gaueko protagonista: bate-
tik, Pleura; eta bestetik, Arkada 
Social. 20:30etan hasiko dira 
kontzertuak, eta hauek amai-
tuta, DJ Atxuak RaZin disko jar-
tzaileak izango dira ondoren, 
Garinen giroa jarriko dutenak. k

Bazkaria, kontzertuak eta gehiago 
gaur, independentzia egunean
Mobilizazioa 
arratsaldeko 
18:00etan abiatuko da 
plazatik, Bidea igarriz, 
independentziarantz! 
lemapean. 

Aitziber Gamendia, Petritegiko familiako kideekin.

'Barre egin Petritegin!' emanaldiak, sekulako arrakasta 

ASTIGARRAGA PETRITEGI
Ostegunean Aitziber Garmendiaren bisita izan zu-
ten Petritegin, Barre egin Petritegin! umorezko ema-
naldia eskaini baitzuen. 150 lagun bertaratu ziren 
sagardotegira, eta jendea ezustean harrapatu zuen 

Aitziberrek, saski bete sagar eszenatokitik jaitsi eta 
ikuskizunean parte hartzera animatu zituenean. 
Sekulako giroa jarri zuen Garmendiak, eta Petri-
tegiko etxekoek eskerrak eman nahi izan dizkiote 
artista umoretsuari. 

Ereñotzuko Udal aretoan izango dira estrakzioak.

EREÑOTZU ODOL EMATEA

Odola emateko aukera egongo da 
datorren astelehenean, Ereño-
tzun. Arratsaldeko 17:00etatik 
20:30etara bitartean, ereñotzua-
rrek estrakzioak egiteko aukera 

izango dute, Eroñotzuko Auzo 
Udalean. Eta gogoratu, odola 
eman nahi izanez gero,  beha-
rrezkoa dela aldez aurretik dei-
tzea eta hitzordua eskatzea, 
horretarako deitu telefono ho-
netara: 943 00 78 84. k

Odol ematea etzi, 
Ereñotzuko Udal aretoan

Gazte ugari bildu ziren joan den urteko Independentzia Egunean.

GOIZUETA UDALA

Azkenaldian herritarren artean 
asko aipatzen den gaia etxebizi-
tza izan da. Hori horrela, Goizue-
tako Udalak lehentasuna eman 
dio gaiari: «despopulazioari au-
rre egiteko ezinbestekoa da he-
rrian dagoen eskaerari erantzu-
na ematea». Horregatik, batzar 
bat antolatu dute gaur goizerako; 
11:00etan izanen da, ganbaran.

Batzar honetan, hurrengo hi-
labeteetan martxan jarriko diren 
egitasmo edo proiektu desberdi-
nen berri emanen dute, besteak 
beste. Era berean, promotore 
pribatu batek herrian etxebizi-
tzak eraikitzeko martxan jarri 
nahi duen proiektua ezagutzera 
emanen da, gaurko batzarrean. 

Herritarren beharrak zein-

tzuk diren jakiteko, bilerara ber-
taratuko direnei galdetegi bat 
pasako zaiela eman du aditzera 
Udalak: «ondorengo asteetan ere 
izanen dute aukera galdetegia 
betetzeko». Galdetegia emateaz 
gain, herriaren etorkizunerako 
garrantzitsuak izan daitezkeen 
ekarpenak eta proposamenak 
jasotzeko gunea izanen da; eta 
hortaz, Udalak herritarrei ber-
taratzeko gonbitea luzatu die.

 
Ospitala  
eraberritzeko aukera 
Goizuetako Udalak dio ospitale-
ko proiektua aurrera ateratzeko 
lanean diharduela: «Nasuvin-
saren laguntzarekin, Navarra 
social housing planaren bidez, 
eraikina eraberritu eta etxebizi-
tzak alokairuan jartzeko aukera 
dago. Baina aurretik, beharrez-
koa da Nasuvinsak duen datu 
basea eguneratzea, eta Goizue-
tan oso jende gutxi dago alta 
emanda». Beraz, batzarrean 
bertan datu base honetan alta 
emateko aukera eta laguntza 
eskainiko dute.k

Etxebizitzak hizpide 
izanen dira gaurkoan
Goizeko 11:00etan 
emanen zaio hasiera 
etxebizitzari buruzko 
herri batzarrari, 
Goizuetako ganbaran.

HERNANI UDALA

Hernaniko Biteri Kultur etxea-
ren ipar blokearen inguratzaile 
termikoaren birgaitze energeti-
koa eta barruko airea berritzeko 
instalazioa egiteko obra abian 
jarri zituen Udalak. Obraren 
lehenengo fasea 2020ko aza-
roan abiatu zen eta orduan au-
rrealdeko fatxada egin zen; eta 
bigarren fasea 2022ko urrian 
hasi zen, Biteri energetikoki era-
ginkorragoa izateko obra, hain 
zuzen.  Proiektu honek PREE 
programaren 197.193,25 euroko 
diru laguntza jasoko duela ja-
kinarazi du Hernaniko Udalak. 
Programa hori Next Generation 
EU izeneko funtsaren barruan 
kokatzen da eta lehenagotik 
dauden eraikinen birgaitze 
energetikoa sustatzea omen du 
helburu. Europako diru lagun-
tza horiek Espainiako Gober-
nuko Trantsizio Ekologiko eta 
Erronka Demografikorako Mi-
nisterioak kudeatzen ditu, Au-

tonomia Erkidegoen bitartez. 
PREE programaren helburua 

da aurretiaz dauden eraikine-
tan (berriak ez direnak) bir-
gaitze energetikoko jarduketak 
sustatzea. Modu honetan, Biteri 
Kultur etxeko obrei dagokienez, 
58 leiho berri jarri eta fatxada-
ren isolamendua hobetzen ari 
dira, eta ondorioz, energiaren 
kontsumoa nabarmen murriz-
tuko dela azaldu du Udalak: 
«izan ere, birgaitze energetikoa 
egin aurretik, eraikinaren kali-
fikazio energetikoa 'E' zen (256, 
kw/metro karratu urteko). Eta 
birgaitze ondoren, 'B' kalifika-
zioa lortuko du (145,6 kw/metro 
karratu urteko)».

Hernaniko Udalak, Europako 
funtsetara aurkeztu duen es-
ku-hartzearen kostua 471.012,80 
eurokoa da. Obra horretan, gai-
nera, inguratzaile termikoaz 
gain, aireztapen sistema ere 
jarriko dela nabarmendu du 
Udalak, eta obra osoaren kostua 
667.032,84 eurokoa da, BEZA bar-

ne. Udalak aitortu du, obra Aste 
Santuaren bueltan amaitzea 
aurreikusten dutela.

Atarian aipatu moduan, 
orain egiten ari diren obrak, 
Biteri kultur etxearen birgaitze 

energetikoaren bigarren esku 
hartzea da: «izan ere, 2020ko 
azarotik 2021eko otsailera bitar-
tean egin zen lehen fasea. Ho-
rretan, eraikinaren aurrealdeko 
beste 58 leiho berritu zituzten 

eta fatxadaren isolamendua ere 
egin zuten». Horrekin batera, 
100 luminaria ere berritu ziren 
«eraginkorragoak izan zitezen. 
Eta obra horien kostua 185.000 
eurokoa izan zen. k

200.000 euroko diru laguntza jasoko du Hernaniko 
Udalak, Biteri kultur etxeko birgaitze obra dela eta
Europako funtsetik jasoko du Udalak diru 
laguntza, eta obra hauekin 58 leiho eta 
fatxadaren isolamendua hobetzeaz gain, 
energiaren kontsumoa nabarmen murriztuko da.

Panel informatiboak kokatu dituzte, Biteriko obretan zehar.

ASTIGARRAGA KULTURA

Lapurdiko abeslaria Erriberako 
oholtzara igoko da gaur, arra-
tsaldeko 20:00etan. Anje Duhal-
dek ibilbide luzea darama musi-
kagintzan, eta bere musikak ez 
du etenik. Eta horren fruitu da, 
kaleratu berri duen Muga bat beti 
hor abestia. Lapurdiko abesla-
riak berak sortutako musikare-
kin osatutakoa da azken abesti 
hau, Xabier Amurizaren hitzen 
laguntzarekin. Abestiaz gain, 
bideoklipa ere kaleratu du, pun-
tako zenbait musikari bidelagun 
dituela. Kaleratutako abestiak 
norberaren mugez jarduten du. 

Gaur, beraz, astigartarrek 
Anje Duhalderen kantu zahar 

zein berriez gozatzeko aukera 
izango dute, Erriberan. Sarre-
rak 10 euro balio du helduentzat, 

eta 18 urtetik beherakoentzat, 5 
euro. Sarrerak eskuragai daude 
ondorengo estekan: bibe.me. k

Anje Duhalderen musikaz gozatzeko 
aukera gaur, astigartarrek
Sarrerak 10 euro 
balio du helduentzat, 
eta 18 urtetik 
beherakoentzat, 
berriz, 5 euro.

2021eko San Joan jaietan Hernanin eskaini zuen kontzertua, Duhaldek.

Bihar bilera, Osiñagako auzotarrek
HERNANI OSIÑAGA AUZO ELKARTEA 

Urte hasierako bilera antolatu du Osiñagako auzo elkarteak, 
iganderako. Eguerdiko 12:00etan bilduko dira, Arriatzuko eskolan. 
Bileran landuko dituzten gaiak honakoak izango dira, besteak 
beste, iazko urtearen balantzea; 2023 urterako egutegia; auzoaren 
beharrak eta auzo elkartearen batzordearen aldaketa. 
 

Otsailaren 1ean bilera,  
martxoaren 8aren bueltan
HERNANI KOORDINADORA FEMINISTA

Datorren asteazkenerako, martxoaren 8rako prestaketekin jarrai-
tzeko bilera antolatu du Hernaniko Koordinadora Feministak, arra-
tsaldeko 18:30etan, Kulturarteko Plaza Feministan. Meriendatzeko 
tartea ere izango da bileran.

«Udalak ordenantzatik kanpo utzi gintuen  
eta azken 15 urteetan zokoratuak izan gara»
Ergobiko bizilagun 
elkarte batek dioenez, 
«ez dugu ulertzen 
zergatik izan ginen 
batzuk kaltetuak Plan 
Orokorrean eta ez den 
soluziorik eman urte 
guzti hauetan».

ASTIGARRAGA ETXEBIZITZA

Ergobiko bizilagun askok elkar-
tea osatu zuten duela urte ba-
tzuk, bertako 23 etxebizitzetako 
bizilagunek bizi duten egoera sa-
latu eta batez ere konpontzeko. 
Kronikarekin bildu dira, azken 
ia 15 urteetan bizi dutena azal-
tzeko. «Ergobiko bizilagunak 
gara eta azken aldian etxebizi-
tza desberdinak eraiki dira ber-
tan, gure ondoan, zokoratuak 
eta alboratuak geratu gara».  

Aspalditik datorren gauza 
da. «10 urtetik gora darama-
gu gai eta arazo honekin. 2009 
Plan Orokorrean ordenantzatik 
kanpo utzi gintuzten, uholdeen 
arriskuan geunden etxebizitzak 
zirelako esan zigutenez. Plan 
horrekin desadostasuna eraku-
tsi genuen Udalean. Lizitazioak 
egin dira eta badirudi gu ez ga-
rela existitzen kaxko historikoa 
bezala. Hala ere badirudi orain 
baietz sartuko garela izendapen 
horretan Plan Orokor berrian». 

Udalaren planteamendu be-
rria da ordenantzan sartzea. 
«Honek talka egiten du gauza 
askorekin. Horrek suposatzen 
du uholde arrisku gunean bizi 
ginela, nahiz eta hori inon ez 
dugun ikusi, baina parez pare-
ko etxeak, Beizama eta besteak 
ez zeuden ordenantzatik kanpo. 
Gai paradoxikoa da eta egin di-
ren hirigintza-proiektuen on-
dorio da hori; izan ere, proiektu 
horietan ez da neurririk eta al-
tuerarik errespetatu, eta neurri 
horiek, neurri batean, kalte egin 
diete ibaiaren aurreko aldeko 
eraikinei, ordenantzatik kanpo 
geundenoi».

Udalarekin harremanetan 
daude, bilera askotan egon di-
tuzte, baina, «ez da ondorio gar-
birik atera, eta kalterako egoe-
ran jarraitzen dugu».

 
«Ordenantzatik kanpoko  
mekanismoak erabili dira 
eraikitzaileei mesede egiteko»
«Gure ustez, ordenantzatik kan-
poko mekanismoak erabili dira 
eraikitzaileei bereziki mesede 

egiten dieten beste eraikuntza 
batzuk egiteko, eta Udalak, neu-
rri batean, bere erantzukizunaa 
du». Eta bizilagunek ikusi dute, 
«gainean eraikinak eraiki di-
tuztela, bistak kendu dituzte-
la, gauza asko kendu dituztela. 
Izan diren proiektuei alegazioak 
egin dizkiegu, baina egoera ho-
rietan prekarioan ikusi dugu 
geure burua, irtenbiderik eta 
etorkizuna zein izan daitekeen 
ikusi gabe».

Kaltetuak izan diren etxebi-
zitzek bideragarritasuna etor-
kizuneko proiektuetan ez dute 
ziurtatuta. «Ez da konpentsazio-
rik egongo».

«Hori da duela urte askota-
tik bizi dugun egoeraren kexa», 
diote bizilagunek. Astigarraga-
ko Udaleko Gobernu Taldean 
«hainbat alderdi politiko igaro 
dira, eta aurreko Hirigintza Pla-
na 2009an onartu zen. Orain, 
etxebizitza berriak eta gauza 
berriak proiektatu dira, eta or-
denantzaren barruan sartuko 
gaituztela esan digute. Martu-
tenen obrak egin direnez, uhol-
de-arriskua txikiagoa dela esan 
digute».

 
«Ordenantzaren barruan  
sartuko gaituzte, baina  
kaltea egina dago»
Bizilagunak ordenantzaren ba-

rruan satuko dituzte berrikus-
ten ari diren Plan Orokor be-
rrian. «Barruan sartzeak esan 
nahiko du egoera zertxobait 
arautuko dela. Ordenantzatik 
kanpo etxebizitzak ez du ba-
liorik. Sartzeak esan nahi du 
etxebizitzen merkatuan sartuko 
garela, obrak egin ditzazkegula 
eta etxebizitza saldu dezake-
gula, baina azken 15 urteetan 
kanpoan egoteak ekarri duen 
kaltearekin».

Hori da egin nahi duten sa-
laketa. «Kaltea egina dago. Ma-
niobra mota hau ulertzen dugu 
interes publikoko eraikin bat 
dagoenean, hala nola errepide 
bat, ondasun komun bat edo 
azpiegitura publiko bat, baina 
ordenantzatik kanpo geratzean 
eta ikusten duzunean parez-pa-
reko etxebizitzak ordenantzaren 
barruan geratu direla, ez duzu 
ezer ulertzen. Leku berean dau-
de eta batzuen mesederako izan 
dela pentsatzen dugu».

Salmentarako etxebizitza-
ren baldintzak, ordenantza-
ren barruan sartzean, handitu 
egiten dira, «baina ez dator bat 
etxebizitza berriak eraiki aurre-
tik zenarekin», diote. «Munstro 
batzuk jarri dizkigute ondoan. 
Bistak galdu ditugu, argi gu-
txiago sartzen da... Bizilaguna-
ri egindako kaltea berdin izan 

zaio Udalari. Beste interes mota 
batzuk lehenetsi dituzte».

 
«23 etxebizitza dira eta orain 
zaharberritzeaz ari dira  
hizketan»
Ergobiko alde zaharreko etxebi-
zitzak dira, auzoko 23 etxebizi-
tza. «Orain barruak zaharberri-
tzeaz ari dira hizketan, fatxadak 
errespetatzeaz... hirigune histo-
rikoa delako eta plazaren ingu-
rua errespetatu behar omen da. 
Horrek beldurtzen gaitu, bazte-
rrak nahasten jarraituko dela, 
baina guk badakigu kalte haun-
dia izan dugula. Eztabaida uga-
ri izan ditugu, eta gure dirua 
aldaketak egiten gastatu dugu, 
ordenantzatik kanpo gaudelako 
eta Plan Orokorrarekin ados ez 
gaudelako. Kostu bat ekarri du».

«Udalek erabiltzen dituzten 
mekanismoak dira, baina kal-
tea jasotzen dugunok pertso-
nak gara eta auzoan du eragi-
na. Etxeak debaluatu egin dira. 
Ordenantzatik kanpo ezin ziren 
etxebizitzak saldu. Soberakin 
guztiak sufritzen aritu gara. 
Obraren ondoren utzi dutena ere 
ez dago egoera onean», aipatzen 
dute Ergobiko bizilagun hauek.

Konponbidea zaila dela kon-
turatzen dira, «batez ere kaltea 
egina dagoelako. Udalek beren 
kabinete juridikoak dituzte, eta, 

jakina, zaila da horren aurka 
joatea. Ergobin 45 etxebizitza 
egingo omen dituzte, beste al-
dean. Hiru eraikin izango dira 
Hirigintza-Plan berriaren ba-
rruan, eta suposatzen da etxebi-
zitza horietan emango digutela 
ostatu. Ikusi beharko da zein 
baldintzatan. Hirigintza Plana 
oraindik garatzen ari da».

Bizilagunak herriko Udalare-
kin behin baino gehiagotan bil-
du dira. «Planteamendu berriak 
egiten dizkigute, baina oraingoz 
ez dira batere argiak. Azkenean, 
egoera da zergatik egun batean 
ordenantza-planetik kanpo na-
goen eta gero barruan nagoen».

  
«Lehen ere hirigune historikoa 
ginen eta hala ere kanpoan 
utzi gintuzten»
Ergobiko etxe zaharrak hirigu-
ne historikoa dira. «Lehen ere 
hirigune historikoa ginen, eta 
ez dakigu hirigune historikoko 
etxebizitza batzuk ordenantza-
tik kanpo utzi daitezkeen. Hori 
da gaizki egin zena. Ez dugu 
ulertzen nola utzi zen hirigune 
historikoaren zati bat antola-
menduz kanpo. Egia esan, ez 
dakigu zergatik utzi gintuzten 
antolamendutik kanpo; izan 
ere, esan eta ikusi dugun bezala, 
aurreko etxeak ere urpean gera 
daitezke, eta ordenantzaren ba-

Ergobiko plazaren alde batean dauden etxebizitza batzuk geratu ziren ordenantzatik kanpo.

rruan mantendu zituzten».
 

«Egoera jasangaitza eta  
nekagarria da eta etorkizuna 
ere ez da hobe ikusten»
«Bizi dugun egoera jasangaitza 
eta nekagarria da». Egoera zaila 
da etxebizitza horien jabeentzat. 
«Etorkizunerako ez da ikusten 
hobekuntzarik dagoenik, or-
denantza berri baten barruan 
egon ezik. Hobekuntza erlatiboa 
da, kaltea egina baitago. Orain 
ezin dugu etxea bota eta etxe 
haundiago bat egin».

Bizilgunek aukera guztiak 
aztertu omen dituzte. «Hasie-
ra batean, ordenantzatik kan-
po daudenez, etxebizitzek urte 
asko dituzte, eta badirudi jada 
ez ginela hirigune historikoa, 
guk gastua geure gain hartzea 
bideragarria izango zen proiek-

turik ba ote zegoen aztertu ge-
nuen. Hori ere ezinezkoa izan 
zen etxeen altueragatik. Trabak 
zeuden alde guztietan. Hala ere, 
munstro bat jarri digute on-
doan, bi altuera gehiagorekin. 
Hemen ezin da eraiki, baina 
metro gutxira bai. Hori izan da 
neke honen arrazoia. Ez da ir-
tenbiderik egon eta irtenbide bat 
behintzat izan behar da.

Etxebizitzak zaharrak dira. 
2017an etxebizitza bat erre zen. 
«Etxebizitza hori utzi duten 
bezala, zerbait gertatuko ba-
litz jendea ezin da etxetik ate-
ra. Ez dago larrialdi-planik. 
Hormak bakarrik daude eta ez 
dago espaziorik. Suak hartu-
ko balu, atzeko aldean ez dago 
sartzeko modurik. Beste kalte 
bat da eta ez gara existitzen. 
Puntu beltz bat ere sortu da 

hormaren eta zokogunearen 
artean. Hori ere salatu dugu. 
Ordenantzatik kanpo geratu gi-
nen, jakin gabe. Ez ziguten jaki-
narazi Aldizkari Ofizialean argi-
taratu zela esanez».

Hirigintza batzordean behin 
baino gehiagotan planteatu da 
arazoa. «Eta alderdiek elkarri 
galderak egiten dizkiote Gober-
nuan edo oposizioan dauden 
arabera, baina konponbiderik 
gabe. Gure egoera berdina da 
bat edo bestea egon agintean. 
Jende umila eta langilea gara, 
eta egun batetik bestera zure 
etxebizitzak balioa galtzea kol-
pea da. Eta are gehiago ondoan 
eraiki dena ikusita. Nahierara 
egin eta desegin da. Eta gu ez 
gara existitzen. Logikarik gabe 
irregulartasunak egin dira, bi-
zilagunak kaltetuz». k Ergobiko plaza eta ordenantzatik kanpo geratu ziren etxeetako batzuk.

«Berrikuspenean planteatzen ari garena da gaur egungo eraikinak  
eta fatxadak mantentzea eta barrutik birmoldaketak egitea»

Andoni Gartzia, Astigarragako Hirigintza, Etxebizitza, Ingurugiro eta Mugikortasun zinegotziak dioenez, «Ergobiko 
plazaren identitateari eutsi behar zaio ahal dela bizilagunei soluzioa emanez. Astigarragako ia alde zahar bakarra da».

ASTIGARRAGA ETXEBIZITZA

Kronika Andoni Gartziarekin 
ere bildu da. Astigarragako Hi-
rigintza, Etxebizitza, Ingurugi-
ro eta Mugikortasun zinegotzia 
da eta argi du plazaren identi-
tateari eutsi behar zaiola, hori 
bai «ahal dela bizilagunei solu-
zioa emanez».

Ergobiko etxe batzuetako 
bizilagunak dira beraien kexa 
helarazi dutenak azken ur-
teetan. Gartziak dioen bezala: 
«Bere garaian Plan Orokorrak, 
2009koak, Ordenantzatik kan-
po utzi zituen. Plan Orokorrak 
esaten du ordezteko aukera 
dutela, etxea bota eta berriak 
egiteko, 23 etxebizitza. Etxeak 
zaharrak dira eta lagun dezen-
te daude bizitzen bertan. Ope-
razioa errentagarria ateratzeko 
zenbakiek ez dute ematen. In-
guruko etxe guztiak, ordenan-
tzatik kanpo geratu zirenak 
bota ziren eta berriak egin dira, 
baina hauek ez dute aurkitu 
inor hori egiteko. Geratu dira 
alboratuta. Plan Orokorrak or-
denantzatik kanpo izendatzen 
zaituenean lau urtetan bota eta 
berriak egin behar dira eta 14 
urte pasa dira. Gero krisia eto-
rri zen eta ez zen gauzatu». 

EH Bildu 2015an sartu zen 
Udal Gobernura eta Andoni 
Gartziak hartu zuen alkatetza. 
«2015ean gurekin bildu zire-
nean figura berri bat planteatu 
zuten 'disconforme con el plan-
teamiento'. Ordenantzatik kan-

po etxean ezin duzu ia ezer ere 
ez egin, ez berritu ez eta obra 
txiki bat egin, eta 'disconforme 
con el planteamiento' figurare-
kin aukera ematen dizu obrak 
eta berrikuntzak egiteko. Fi-
gura horretara aldatzeko Plan 
Orokorra aldatu behar da eta 
berrikuspena egiten ari gara. 
Beraiekin bildu gara eta bizila-
gunetako batzuk nahi dute on-
doan egin diren etxeen formato 
berean egitea».

Ergobiko beste bizilagunek 
ere esan diete Udalari Ergobiko 
plazak bere identitatea galdu-
ko lukeela. «Berrikuspenean 
planteatzen ari garena da gaur 
egungo eraikin horiek manten-
tzea, fatxadak mantentzea, eta 
barrutik birmoldaketak egitea. 
Beste aukeretako bat da ostatu 
ematea (realojatzea), kanpoal-
dean egingo diren etxe batzue-
tan eta ondoan egin daitezkeen 
etxe batzuetan. Birkolokatzea 
da helburua eta behintzat etxe 
horien fatxadak berdin man-
tentzea». 

 
«Identitatea ez daukaten 
etxeak bota daitezke  
eta berriak egin, baina Plan 
Orokorra zertan geratuko den 
ikusteko dago»
Udalaren asmoa ere bada iden-
titatea ez daukaten etxeak 
botatzea eta berriak egitea. 
«Identitatea duten etxeetan 
planteatzen dena da Plan Oro-
korrean sartzea, baina orain-
dik ikusteko dago zertan gera-

tuko den; fatxada eta eraikina 
mantendu dagoen bezala eta 
barrutik berrantolatu eta ea 
posible den leku haundiagoa 
izatea. Gaur egunean bizi diren 
bizilagun guztiak ez lirateke 
sartuko eta orduan beste etxe-
bizitzetan birkolokatzea propo-
satuko litzateke». 

Beste aukera da etxeeta-
ko bat Udalak geratzea. «Kasu 
batzuetan erabaki behar dute 
bertan bizi nahi duten edo pla-
zatik atera nahi duten. Beraie-
kin hizketan ari gara. Haserre 
daude inguruan etxeak egin di-
relako, beraiek hor geratu dira 
eta sentsazioa dute alboratuak 

geratu direla eta ziur horrela 
dela. Plan Orokorrak bere ga-
raian horrela erabaki zuen». 

«Gero ere gertatzen da etxe 
zaharraren balioa txikiagoa 
dela berriarena baino» dio zi-
negotziak. «Eta horrek suposa-
tuko du seguru asko diru bat 
jarri beharko duela bizilagu-
nak operazioa aurrera ateratze-
ko. Etxe horiek denborarekin 
balioa galdu dute, baina bere 
garaian etxe horien balioa ez 
zen berrien adinakoa. Bizila-
gun guztiak ados jartzea ere 
oso zaila da, soluzio desberdi-
nak nahi direlako normala den 
bezala». 

Plan Orokorraren berrikus-
penean beraiekin adostutakoa 
idazle taldeari adieraziko zaie, 
Andoni Gartziaren esanetan. 
«Non dagoen herriko arazo na-
gusienetakoa adierazi dugu. 
Nazkatuak daude eta beraien 
egoera gogorra da. Orduan Plan 
Orokorrak horri soluzioa bilatu 
behar dio. Ematen diogun solu-
zioa ez da izango denen gustu-
koa Ergobiko bizilagunentzat. 
Plazaren identitateari eutsi 
behar zaio ahal dela bizilagu-
nei soluzioa emanez. Ergobi As-
tigarragako alde zahar ia baka-
rra da. Plaza desitsuratua dago 
eta Santiomendi da bestea». k

Altuera haundiagoko etxeak egin dira.



«Nire bertsokera lantzen jarraitu nahi dut; 
teknika fintzen eta diskurtsoa garatzen»
Bigarren parte hartzean lortu zuen Ekain 
Tolaretxipik Tabernetako txapela. Umetan 
hasi zen bertsotan, eskolarteko txapelketetan 
ibilbide oparoa dauka, eta hobetzen jarraitu 
nahi du. Horrez gain, kazetaritza ikasten ari da 
Tolaretxipi, eta 'Kirol Unea' proiektua sortu du. 

HERNANI  EKAIN TOLARETXIPI

Urtarrilaren 19an, San Sebas-
tian bezperan, jantzi zuen XX-
VIII. Tabernetako Txapelketako 
txapela, Ekain Tolaretxipi her-
naniarrak. Urte asko darama-
tza bertso munduan, umetatik 
hasi zen hitzekin jolasean, eta 
bertsokera fintzen jarraitze-
ko asmoa dauka hasi berri den 
urte honetan. Bertsolaritzaz 
gain, kazetaritza ikasketak hasi 
zituen irailean, eta kirol anali-
siak egiteko 'Kirol Unea' proiek-
tua sortu du. 
  
Aste bat baino gehixeago pasa 
da Tabernetako Txapela jantzi 
zenuenetik. Aho zapore  
onarekin jarraitzen duzu?
Oraindik bai. Uste nuena baino 
jende gehiagok zoriondu nau 
txapela lortzeagatik. Egunean 
bertan ondo sentitu nintzen ha-
sieratik bukaerara, eta eginda-
koarekin oso gustura nago. 
 
Bigarren parte hartzea zenuen 
aurtengoa. Desberdina izan da? 
Lehenengo aldiz kantatu au-
rretik ez nintzen sekula bertan 
egon, entzuten ere ez. Gogora-
tzen dut sartu nintzenean espe-
ro baino jende gehiago zegoela 
tabernan, eta kostatu zitzaida-
la egokitzea. Aurten errazagoa 
egin zait neurria hartzea, bane-
kien antzeko giroa izango zela, 
eta gusturago sentitu nintzen 
hasieratik. 
 
Saioa irabazteko hautagaietako 
bat zinen. Urduri zeunden? 
Urduri bai, baina ez nuen inola-
ko presiorik sentitzen. Banekien 
besteek ere ondo egiten dutela 
bertsotan; txapela irabazita po-
zik atera nintzen, baina pozik 
egongo nintzatekeen txapela 
jantzi gabe ere. 
 
Ariketa aldrebesak egin behar 
izan zenituzten. Bi gizalditako 
Zaldibiako bi zaldiren larrutik 
abestea, esaterako. 
Saioa hasi aurretik horrek ar-
duratzen ninduen, ez bainekien 
nola moldatuko nintzen ariketa 
arraroekin. Gauza bat da bertso-
tan egitea, eta beste bat giro ho-

rretan bertsotan egitea. Jarduna 
edo ekintza bera da, baina egoe-
rak asko aldatzen du guztia. 
Tabernako giroan helburua ez 
da munduko bertso onena bota-
tzea, jendea gustura sentiaraz-
tea eta jendeak barre egitea da 
gakoa. Zaldibiako zaldiaren ofi-
zioa aipatuta, uste dut bereziki 
asmatu genuela ariketa horre-
tan Harri eta biok, eta jendeak 
hori eskertu zuelakoan nago.  
 
Gogoan duzu ofizio horretan 
abestutako bertsoren bat?  
Nik abestutako bigarren bertsoa 
gogoratzen dut: ‘Emango zaituz-
te militarrentzat debalde; Rekal-
deko zelaietan egoteko zaude’. 
Hori gustatu zitzaidan gehien. 
 
Umetan hasi zinen bertsotan, 
eskolarteko txapelketetan 
ibilbide txukuna daukazu, 
Gipuzkoako txapel eta guzti. 
Zein oroitzapen dauzkazu  
ibilbide horretaz?
Oroitzapen oso onak dauzkat. 
Bertso Eskolako lagunak ni bai-
no helduagoak zirenez, haien fi-
nalak entzutera joatea tokatzen 
zitzaidan askotan. Une horietan 
pentsatzen nuen noizbait ber-
tan kantatzera iritsi nahi nuela. 
Lehenengo urteetan ez nuen lor-
tu, baina, esperientzia pilatzen 
joan ahala lortu nuen, eta sen-
tsazio onak izan ditut eskolarte-
ko saioetan. 
 
Nola daramazu eskolarteko 
saioetatik gazte sariketetarako 
pausoa?
Saltoa nabaritu dut. Eskolarte-
ko saioekin alderatuta, orain 
hiruna bertso bota behar dira 
ofizioetan; ez du ematen, bai-
na salto haundia dago. Ezin da 
bi bertsotan ofizioa borobildu, 
hirugarren bertsoa kolokan 
gelditzen delako. Beraz, gaien 
aurrean esateko gauza gehiago 
behar ditu bertsolariak. Zen-
tzu horretan ari zait kostatzen, 
baina oraindik badaukat tartea  
gazte sariketetan esperientzia 
hartzeko eta hobetzeko. Ilusio 
haundia daukat. 
 
Helburu zehatzen bat daukazu 
urte honetarako? 

Bertsoa gehiago landu nahi dut. 
Orain arte ondo pasatzeko tres-
na gisa erabili dut, jolas modura 
edo. Orain nahiago dut gehiago 
irakurri, gaurkotasuna ezagutu 
eta diskurtsoa eraikitzen joatea. 
Bertsokera findu nahi dut, tek-
nikan eta zeresanean.

 

Kazetaritza ikasten hasi zara 
aurten. Osagarriak dira  
bertsolaritza eta kazetaritza? 
Lotura haundia daukate. Esango 
nuke antzekotasun nabarmen 
bat dutela: jende aurrean adie-
razteko modua. Bertsolaritzan, 
normalean, bapatean kantatu 

behar duzu publikoaren au-
rrean; eta kazetaritzan ere pu-
bliko zabal baten aurrean zaude. 
Jendaurrean egindako lanak 
esperientzia ematen dizu ba-
tean eta bestean, eta trebatzen 
zaitu batetik bestera pasatzera-
koan. Kazetari gisa mikrofono 
bat hartzen dudanean bertso-
tan aritu izana abantaila izango 
dela uste dut. 
 
Kazetaritzaren alorretatik 
kirolak lantzen dituzu  
gehienbat. Zer iruditzen zaizu 
egungo kirol kazetaritza?
Uste dut kirol kazetaritzan bi 
gauza batu direla: kirol arloa 
bera eta morboa. Nire ustetan 
morboari garrantzi gutxiago 
eman behar zaio, eta kirol ba-
koitzaren ezaugarrietan oina-
rritu behar da kazetaritza. Kirol 
prentsan kirolarien bizitza per-
tsonala nabarmentzen da asko-
tan, kiroletik kanpoko gauzak, 
eta hori ez zait gustatzen. 
 
Kirol kazetaritza probatzen 
hasia zara dagoeneko, ‘Kirol 
Unea’ proiektuarekin. 
Bai. Betidanik gustatu izan zait 
kirola, eta azkenaldian intere-
sa izan dut gehiago sakontzeko. 

Futbola eta pelota dira gehien 
gustatzen zaizkidan kirolak, eta 
hauek euskeraz lantzeko gogoa 
nuen. Hutsune bat antzeman 
nuen euskerazko kirol analisie-
tan, hizketaldi edo programa 
gehienak gazteleraz dira, eta 
hori aldatu nahi nuen. Graba-
tzen oso gustura nabil, eta etor-
kizunean garatzen jarraitzea 
gustatuko litzaidake. 
 
Nori zuzendutako bideoak 
egiten dituzu? 
Kirola euskeraz entzuteko go-
goa dutenentzat egiten ditut 
bideoak. Badira gaztelerazko 
analisiak egiten dituzten kaze-
tariak, eta gutxi gara euskeraz-
ko bideoak sortzen ditugunak. 
Hori bilatzen ari direnei zuzen-
dutako kanala da. 
 
Bertsolaritza eta kirola uztartu 
nahiko zenituzke? 
Nahiago dut banatuta manten-
tzea. Batek daki, proiektua au-
rrera joan ahala suertatu daiteke 
bertsolaritzarekin eta kirolare-
kin zerikusia duen pertsona bat 
elkarrizketatzeko aukera, edo bi 
arloak aztertzeko aukera. Mo-
mentuz aparte utziko ditut, eta 
gerora ikusiko dugu. k

Ekain Tolaretxipi, Kronikarako elkarrizketan.

«Tabernako giroan 
helburua ez da 
munduko bertso 
onena botatzea, 
jendeak gozatzea eta 
barre egitea da gakoa. 
Ariketa zailetara ondo 
egokitu nintzela uste 
dut, gustura nago»

HERNANI  ARRAUNA

Joan den asteburuko jardunal-
dia bertan behera geratu on-
doren, bueltan da Gipuzkoako 
Batel Liga. Laugarren jardunal-
dia jokatuko da gaur, Pasaiako 
Badian, arratsaldeko 13:00etan 
hasita. Estropadaren antolaketa 
egitea egokitu zaio Hernaniko 
Arraun Elkarteari. 

Erlojupekoa izango da gaur-
ko saioa, eta 4-5 kaletara jokatu-
ko da. Infantil mailako batelek 
1000 metro osatu beharko dituz-
te, Promesa mailako arraunla-
riek 1500 metro, eta Jubenilek 

nahiz Abstolutuek 2000 metro 
osatu beharko dituzte. 

Presentzia haundia dauka 
Hernaniko Arraun Elkarteak 
aurtengo Gipuzkoako Batel Li-
gan. Zortzi kategoria daude guz-
tira, eta horietatik seitan lortu 
du taldea sortzea Hernanik. 
Hamabi jardunaldi izango ditu 
ligak, eta apirilaren 15era arte 
luzatuko da lehia. k

Batel ligako laugarren 
jardunaldia, gaur
Pasaian jokatuko da 
Gipuzkoako Batel 
Ligako IV. jardunaldia, 
Hernaniko Arraun 
Elkarteak antolatuta. 

Gaur jokatuko da IV. jardunaldia.

HERNANI BOLEIBOLA

Euskal Ligako bi talde nagusiek 
partidu garrantzitsuak jokatuko 
dituzte gaur eta bihar artean. 
Neskek, joan den asteburuan 
sekulako garaipena lortu zuten 
Gallartaren aurkako partiduan, 
eta oraingo honetan ere, bide 
berdinetik jarraitzeko, indarrez 
irtengo dira kantxara. Jarrai-
pena eman nahi diote bolada 
onari, baina ez dituzte aurkari 
xamurrak edukiko, Getxoren 
aurka neurtu beharko baitituz-
te indarrak, eta talde bizkai-
tarra bigarren postuan doa, 19 

punturekin. Gaur arratsaldeko 
18:15etan izango dute partidua 
hernaniarrek, etxean.

Mutilak, aldiz, joan den as-
teburuan ezin izan zuten ga-
raipena lortu Aretxabaletan 
jokatutako partiduan. Hala ere, 
bihar, garaipena lortzeko auke-
rak dituzte mutil hernaniarrek. 

Izan ere, Universidad La Rioja 
izango dute aurrez aurre, Errio-
xako taldea bosgarren postuan 
doa sailkapenean, Hernaniri bi 
puntu aterata. Beraz, irabazte-
ko posibilitateak badaude. Bihar 
goizeko 11:30etan jokatuko dute 
hernaniarrek partidua, etxean, 
goiko kantxan. k

Getxo eta Errioxa izango dituzte 
aurkari asteburuan, talde nagusiek
Neskek gaur jokatuko 
dute, arratsaldeko 
18:15etan, eta mutilek 
bihar, 11:30etan; bi 
partiduak etxean dira. 

Etxean jokatuko dute Hernaniko bi talde nagusiek.

URUMEA  FUTBOLA

Etxera bueltan dira Ohorezko 
Erregional mailako mutilak. 
Aloña Mendiren bisita jasoko 
du gaur Hernanin, arratsaldeko 
16:00etan. Urte hasiera ez da nahi 
bezain ona izaten ari, hiru par-
tidu jokatu eta bi galdu dituzte 
berdeek; horregatik, oso garran-
tzitsuak izango dira gaur jokoan 
dauden puntuak. Sailkapenaren 
behealdean daude oñatiarrak, 
eta urte honetako hiru partidue-
tan ez dute garaipenik eskuratu. 

Hernanik lehenengo postuan 
hasiko du ligako bigarren itzu-
lia, 36 punturekin. Hala ere, pun-
tuak pilatzen jarraitzeko beha-
rra daukate, oso gertu baitituzte 
hurrengo sailkatuak: Añorgak 33 
puntu ditu, Eibarrek 32 eta Oiar-
tzunek 31. 

Txanponaren beste aldean 
daude, emaitzei dagokienez, 
Ohorezko Erregional mailako 
neskak. Etxean jokatu dituzte 
azken bi jardunaldiak, eta bie-
tan lortu dute irabaztea. Bihar 
etxetik kanpo jokatzea tokatzen 

zaie, Urnietaren aurka. Sailka-
pena ixten duen taldea da Ur-
nieta, 7 punturekin; garaipen 
bakarra lortu dute orain arte. 
Hernanik, aldiz, goiko postue-
tan mantentzeko aukera dauka.
 
Irteera zaila, Mundarrok
Joan den asteburuko garaipe-
nari jarraipena eman nahi dio 
Mundarrok. Irteera zaila dauka 
jardunaldi honetan, Deusto-
ren kontra jokatuko du, bihar, 
eguerdiko 12:00etan. Sailka-
peneko bigarren postuan dago 
talde donostiarra, eta bereziki 
sendo aritu dira etxean orain 
arte; ez dute Zubietan jokatuta-
ko partidurik galdu. Mundarro-
ren helburua, aldiz, azpiko pos-
tuetatik aldentzen jarraitzea da, 
lasaitasunaren bila. Garaipen 
batek sailkapenaren erdialdean 
kokatuko luke taldea. k

Aloña Mendiren bisita jasoko dute gaur Hernaniko 
mutilek, eta bihar jokatuko dute neskek eta Mundarrok
Arratsaldeko 16:00etan hasiko da partidua, 
Zubipen. Berdeek garaipena lortu nahi dute, 
bi porrot segidan jaso ondoren. Neskak bolada 
onari eusten saiatuko dira Urnietaren aurka, eta 
Mundarrok Deustoren aurka jokatuko du. 

Aloña Mendiren bisita jasoko du Hernanik.

HERNANI  PALA

Gaur arratsaldean jokatuko dute 
Euskal Herriko Kluben arteko fi-
nala, Amaia Irazustabarrenak 
eta Maider Huizik. 20:00tan ha-
siko da final haundia, Gasteizko 
Ogeta pelotalekuan. Maila altua 
erakutsi dute Irazustabarrenak 
eta Huizik, txapelketa txukuna 
osatu dute, eta nagusitasunez 
sailkatu dira finalera. Finalau-
rrekoan zalantzari tarterik utzi 
gabe irabazi zuten Errekaleo-
rren aurka, 30-14. 

Gaurko partidua gogorra izan-
go da hernaniarrentzat. Su-Berri 
taldearen aurka jokatuko dute, 
eta Galdos eta Mendizabal izango 
dituzte aurrean. Anoetarrek ere 
erraz gainditu zuten Behar Zana 
finalaurrekoan (30-17). Huizik 
pasa den azaroan jokatu zuen, 
Goikoetxearekin batera, Su-Berri-
ren kontra, Gipuzkoako Txapel-

ketako finalean, eta aurrekariak 
ez dira onenak; izan ere, 16-30 
galdu zuten orduko hartan. Hala 
ere, bestelako partidua izango da 
gaurkoa, eta arantzatxoa kentze-
ko asmoz joango da bikote herna-
niarra. 

 
Jubenilak ere txapelaren bila 
doaz Ogetara
Jubenil mailako palistek ere joka-
tuko dute gaur, Ogetan. Arratsal-
deko 15:30etan hasiko dute txa-
pelketako hirugarren eta azken 

fasea. Hernaniko bi bikotek joka-
tuko dute; alde batetik, Kerejeta 
eta Miner arituko dira, eta Txulo-
bi taldearen aurka jokatuko dute 
lehenengo partidua; eta, bestetik, 
Iriondok eta Tolaretxipik Olarre-
tako bikotea izango dute aurrean. 

Ligaxka jokatuko dute hasie-
ran, eta lehen partidua irabaz-
ten dutenak pasako dira fina-
laurrekoetara. Irabazleek finala 
jokatuko dute, eta galtzaileek, 
aldiz, 3 eta 4 postuak erabaki-
tzeko partidua. k

Gaur jokatuko dute Euskal Herriko 
finala, Irazustabarrenak eta Huizik
Su-Berri taldeko 
bikotearen aurka 
jokatuko dute Euskal 
Herriko finala, 
Gasteizko Ogeta 
pelotalekuan. 

Arratsaldeko 20:00etan hasiko da finala, Ogetan.

Gaur bukatuko du Hernanik lehenengo fasea.

HERNANI  SASKIBALOIA

Gaur bertan amaituko du Her-
nanik ligako lehenengo fasea. 
Seigarren postuan daude herna-
niarrak, eta Mondragon Uniber-
tsitatearen aurka jokatuko dute, 
arratsaldeko 16:15etan, Arrasa-
ten. Gehienez ere postu bat au-
rreratu dezakete partidu hau 
irabazita, baina taldeak dagoe-
neko ez dauka aukerarik igoera 
fasera sailkatzeko. 

Multzo bakoitzeko sailka-

peneko lehenengo lau taldeek 
igoera fasea jokatuko dute, eta 
azpiko lauen artekoa izango da 
kategoriari eusteko lehia. Her-
naniren aurkariak izango dira, 
momentuz, Easo, DKS eta Easo 
Basket. Kolokan daude gainon-
tzeko taldeak, eta jardunaldia-
ren amaieran jakingo da nola 
geratu diren multzoak. 

 
Atseden jardunaldia  
Mundarrorentzat
Aurreko asteburuko porrotaren 
ondoren, indarrak hartzeko as-
teburua izango da hau Munda-
rrorentzat. Atseden hartzeko 
tartea izango du talde moreak. 
Astigartarren egoera ez da ba-
tere ona, sailkapeneko azken 
postuan daude, 3 garaipen eta 11 
porrotekin. k

Mondragonen aurka 
jokatuko du Hernanik
Faseko azken partidua 
izango da gaurkoa. 
Hernanik sailkapeneko 
5,6 edo 7 postuan 
bukatu dezake.

HERNANI  ERRUGBIA

Jokoan gehiegi izan gabe hasi-
ko du Hernanik bigarren itzu-
lia. Oviedoren bisita jasoko 
dute trikoloreek, arratsaldeko 
16:00etan, Landaren. Lehenengo 
itzulian partidu guztiak irabazi 
dituzte, sei jardunaldi eta sei 
garaipen. Gainontzeko taldeen 
gainetik dagoela erakutsi du 
Hernanik, eta eskura dute mai-
la mantentzea. 

Gaur hasiko den itzuliari 
dagokionez, lehenengo lau jar-
dunaldiak etxean jokatuko ditu 
Oviedo, Bera Bera, La Unica eta 
Gaztediren aurka. Azken bi par-
tiduak, aldiz, Landaretik urrun 
izango dira; Universitario Bilbao 
eta Uribealdea taldeen zelaie-
tan. Tartean atseden jardunaldi 

bat ere izango dute trikoloreek. 
 
Gazteek ere partidu gogorrak 
jokatuko dituzte
Landaren jokatuko dira jardu-
naldi honetako partidu guztiak. 
18 urtez azpikoen taldea izango 
da jokatzen lehena. Universita-
rio Bilbao taldearen bisita jasoko 
dute, goizeko 10:30etan. Partidu 
hori bukatzerakoan, 16 urtez az-
pikoen txanda izango da, arerio 
berdiñaren aurka; Universitario 
Bilbao taldea izango baitute au-

rrean, 12:00etatik aurrera. 
14 urtez azpikoen bi taldeek 

ere gaur bertan jokatuko dituzte 
partiduak. Ligako norgehiago-
ka izango da B taldearena; Za-
rautzen kontra jokatuko dute, 
14:00etan. A taldeak, aldiz, lagu-
narteko partidua jokatuko du, 
15:00etatik aurrera, Oviedoren 
aurka. 

Asteburu honetan atseden 
hartuko dute Euskal Ligako nes-
kek, baita 23 urtez azpiko muti-
lek ere. k

Oviedoren bisita jasoko du Hernanik, 
bigarren itzuliko lehenengo partiduan
Arratsaldeko 
16:00etan hasiko da 
partidua, Landaren. 
Sei jardunaldiko itzulia 
izango da. 

Etxean jokatuko ditu Hernanik lehenengo lau jardunaldiak.

HERNANI  ESKU PELOTA

Gaur jokatuko du Mikel Lasa 
pelotari hernaniarrarak, Ene-
ko Sorondorekin batera, Gipuz-
koako Trinkete Txapelketako 2. 
mailako finala, Iruran. Oteiza 
taldeko Azkoitia anaien aur-
ka jokatuko dute, arratsaldeko 
16:00etatik aurrera.  

Gipuzkoako errendimendu 
txapelketan ere arituko dira 
gaur Hernaniko pelotariak. 
Aratz Labaka eta Lier Zugasti 2. 
mailako haurrek arratsaldeko 
17:00etan jokatuko dute. Oierpe 
klubaren bisita jasoko dute, eta 
partidurik galdu gabe jarraitzea 
da hernaniarren helburua. 

Udaberri Txapelketan, aldiz, 
hiru bikote hernaniarren txan-
da izango da asteburuan: Iturbe 
eta Legarreta gazteek eta Urkizu 
eta Ortiz de Urbina seniorrek 
Bergararen aurka jokatuko dute 
gaur goizean, eta bihar Salabe-
rria eta Labaka seniorrek Azkoi-
tiaren aurka jokatuko dute. k

Trinketeko finala 
jokatuko du Lasak
Iruran jokatuko du gaur 
Mikel Lasa hernaniarrak, 
Eneko Sorondorekin 
batera, Gipuzkoako 2. 
mailako finala.

16:00etan hasiko da finala.



BABESTUTAKO EDUKIA13 KRONIKA   2023-01-28 Larunbata

Txotx berria 
eta berritua, 
Gurutzeta 
sagardotegian
Proiektu berriari eman diogu hasiera Gurutzeta 
sagardotegian, Txuleta jatetxearekin 
elkarlanean. Hasi dugu txotx denboraldia, eta 
hau bukatzean, irekita segiko dugu.

ASTIGARRAGA  GURUTZETA

Urteak pasa ahala esperientzia 
eta jakinduria metatzen joaten 
omen da eta, gehienetan, egia 
borobila dela ezin da ukatu. 
Baina, esperientziarekin batera 
urteak ere pilatzen joaten dira, 
nekea ere bai, eta jubilazioan 
pentsatzen hasten gara sarritan. 
Horixe bera pasa zaio Joxe Angel 
Goñi, Gurutzeta sagardotegiko 
arduradunari.

Beraz, jubilazioan pentsa-
tzearekin batera, sagardotegia-
ri irtenbide duin bat bilatzeari 
ekin eta Donostiako Alde Zaha-
rrean kokaturiko Txuleta jatetxe 
ospetsuarekin jarri ziren harre-
manetan. Lehendik ere Gurutze-
tako bezeroa izaki, eta aukera 
oso ona izan zitekeela pentsatu-
rik, Gurutzeta alokatzea propo-
satu zitzaion.

Horrela, 2023ak eskaini digu 
lehen pausoa emateko aukera Gu-
rutzetako etorkizunerako bidean: 
GURUTZETAXTXULETA ikurraren 
bitartez, bien lan harremanaren 
bitartez, Gurutzetako txotx den-
boraldi berria martxan dugu, eta 
denboraldia bukatuta ere, irekita 
jarraituko du urte osoan zehar.

Gurutzeta sagardotegian ber-
tan eraldaketa txiki bat ere gau-
zatu da, aro berriaren ikur izan 
dadin, argazkietan ikus daite-
keen moduan.

Menuan eta ordutegian ere 
egin ditugu aldaketa batzuk, 
baina sagardotegiko tradizio eta 
esentziari izkina egin gabe. Ibil-
bide berri honetan ere elkarre-
kin gozatuko dugulakoan gaude!

Ordutegia
Txotx garaia urtarrilaren 13an 
hasi eta apirilaren 30era bitar-
tean bukatuko dugu. Irekita izan-
go gara astelehenetik igandera, 
igande gauetan eta asteartetan 
egun osoan izan ezik, 13:30etik 
17:30era eta 20:00etatik 24:00eta-
ra. Txotx garaia bukatu eta urtea 
amaitu arte, jatetxe gisa zabal-
duko dugu. Sagardoa, berriz, urte 
osoan zehar eros daiteke.

Jende ugari bildu zen Gurutzetan, txotx denboraldiaren irekieran.

MENUAK

Errexil Menua  
39,90€

• Txuleta kroketak 
• Bakailao tortilla
• Bakailao frijitua tipula eta 

piperrekin edo pil-pil erara
• Txuleta, zaharrarena (850gr 

inguru, 2 lagunentzat)
• Gazta, intxaurrak eta 

irasagarra

Goikoetxe Menua  
34,50€

• Txuleta kroketak 
• Bakailao tortilla
• Txuleta, zaharrarena (850gr 

inguru, 2 lagunentzat)
• Gazta, intxaurrak eta 

irasagarra

Txalaka Menua  
32,90€

• Txuleta kroketak 
• Bakailao frijitua tipula eta 

piperrekin edo pil-pil erara
• Txahal-saiheskia
• Gazta, intxaurrak eta 

irasagarra

Urtebi Menua  
(astelehen eta 
ostegunetan soilik)  
29,90€

• Txuleta kroketak 
• Bakailao tortilla
• Txuleta, zaharrarena (850gr 

inguru, 2 lagunentzat)
• Gazta, intxaurrak eta 

irasagarra

Urdin Menua  
(astelehen eta 
ostegunetan soilik)  
24,90€

• Txuleta kroketak 
• Bakailao tortilla
• Txahal-saiheskia
• Gazta, intxaurrak eta 

irasagarra

Otsailak 1: GAZTELUBIDE
Otsailak 8: EGUZKI LORE
Otsailak 15: OZENKI
Otsailak 22: GAZTELUPE

Martxoak 1: INTXAURTZE
Martxoak 8: EGUZKI LORE
Martxoak 15: OZENKI
Martxoak 22: GAZTELUBIDE
Martxoak 29: GAZTELUPE

Apirilak 5: EGUZKI LORE

 Txuleta jatetxeko Ander Esartek eramango du aurten Gurutzetako txotxa, argazkian Joxe Angel Goñirekin. 

OTXOTEAK



KIROLAK 14KRONIKA   2023-01-28 Larunbata

ERRUGBIA

OHOREZKO B MAILA Hernani-Oviedo Landaren Gaur 16:00

18 URTEZ AZPIKOAK Hernani-Uni. Bilbao Landaren Gaur 10:30

16 URTEZ AZPIKOAK Hernani-Uni. Bilbao Landaren Gaur 12:00

14 URTEZ AZPIKOAK A Hernani-Oviedo Landaren Gaur 15:00

14 URTEZ AZPIKOAK B Hernani-Zarautz Landaren Gaur 14:00

FUTBOLA      

NSK. OHOR. ERREG. Urnieta-Hernani Urnietan Bihar 18:30

MUT. OHOR. ERREG. Hernani-Aloña Mendi Zubipen Gaur 16:00

MUT. ERREG. PREF. Deustu-Mundarro Zubietan Bihar 12:00

MUT. ERREG. PREF. Hernani-Touring Zubipen Bihar 16:15

NSK. ERREG. PREF. Hernani-Usurbil Zubipen Gaur 18:00

MUT. 1GO ERREG. Arrupe-Mundarro Cesar Beniton Bihar 18:45

MUT. JUB. NAZIONALA Real Sociedad-Hernani Zubietan Gaur 19:00

MUT. JUB. OHOR. MAILA Martutene-Mundarro Martutenen Gaur 17:45

MUT. JUB. OHOR. MAILA Vasconia-Hernani Puion Gaur 18:15

MUT. JUB. PREF. Mundarro-Oiartzun Zarkumendegin Bihar 12:30

MUT. JUB. 1GO MAILA Hernani-Texas Zubipen Bihar 18:15

MUT. KAD. OHOR. MAILA Mundarro-Real Union Zarkumendegin Gaur 12:00

MUT. KAD. OHOR. MAILA Hernani-Antiguoko Zubipen Gaur 12:00

NSK. KAD. 1GO MAILA Goierri Gorri-Hernani Arizti-Handin Bihar 16:00

MUT. KAD. PREF. Real Union-Mundarro Galen Gaur 15:00

MUT. KAD. PREF. Igeletegi-Hernani La Sallen Gaur 17:30

NSK. INF. OHOR. MAILA Hernani-Urola Zubipen Bihar 13:00

NSK. INF. 1GO MAILA Ostadar-Hernani Mitxelinen Gaur 13:05

MUT. INF. OHOR. MAILA Lengokoak-Hernani Cesar Beniton Gaur 12:55

MUT. INF. TXIKIAK Mundarro-Mundaiz Zarkumendegin Gaur 10:00

MUT. INF. TXIKIAK Hernani-Urnieta Zubipen Gaur 10:30

MUT. INF. 1GO MAILA Hernani-Trintxerpe Zubipen Gaur 09:00

MUT. ALEBINAK Añorga-Mundarro Rezolan Bihar 13:30

MUT. ALEBINAK Lazkao-Hernani Lazkaon Bihar 12:00

KIROL TAULA  / Asteburuko partiduak

BOLEIBOLA      

NSK. EUSKAL LIGA Hernani-Getxo Kiroldegian Gaur 18:15

MUT. EUSKAL LIGA Hernani-Uni Rioja Kiroldegian Bihar 11:30

NSK. JUBENILAK Hernani 1-Harresi 1 Kiroldegian Bihar 09:30

NSK. JUBENILAK Ostadar-Hernani 2 Lasarten Bihar 11:00

NSK. KADETEAK Hernani 1-Azitondo Kiroldegian Gaur 10:00

NSK. KADETEAK Hernani 2-Arizmendi A Kiroldegian Gaur 10:00

NSK. KADETEAK Aldapeta Maria C-Hernani 3 Donostian Gaur 09:00

MUT. INFANTILAK Bera Bera-Hernani 2 Pio Barojan Gaur 10:00

MUT. INFANTILAK Ama Guadalupekoa-Hernani Hondarribin Gaur 14:00

NSK. INFANTILAK Arizmendi-Hernani 1 Aretxabaletan Gaur 09:30

NSK. INFANTILAK Aldapeta Maria-Hernani 2 Donostian Gaur 09:00

SASKIBALOIA      

MUT. GIP. 2. MAILA Mondragon-Hernani Arrasaten Gaur 16:15

MUT. GIP. 3. MAILA Mundarro B -Modelberri Kiroldegian Gaur 16:00

MUT. JUNIORRAK Kaldereria ISB-Mundarro Azpeitin Gaur 10:45

MUT. JUNIORRAK Hernani-Easo Kiroldegian Bihar 09:30

NSK. KADETEAK Baleike Andraitz-Mundarro Zumaian Gaur 11:15

MUT. KADETEAK Antigua-Luberri-Hernani Benta Berrin Bihar 12:00

MUT. KADETEAK Goierri-Mundarro Urretxun Gaur 10:45

MUT. INFANTILAK Alumak ISB-Hernani Azpeitin Gaur 10:45

MUT. INFANTILAK Mundarro-Mondragon Kiroldegian Bihar 10:00

ESKUBALOIA      

NSK. JUBENILAK Tolosa-Hernani Usabalen Bihar 10:00

MUT. JUBENILAK Urnieta-Hernani
Hernaniko 

Kiroldegian
Gaur 16:00

NSK. KADETEAK Hernani-Pulpo Kiroldegian Gaur 13:30

NSK. KADETEAK Aiala Zarautz C-Mundarro Zarautzen Gaur 15:30

NSK. INFANTILAK Ereintza-Hernani  Beraunen Gaur 10:15

NSK. INFANTILAK Hernani-Ereintza Kiroldegian Gaur 13:00

MUT. INFANTILAK Pulpo-Hernani Zumaian Gaur 11:15

PALA      

NSK. NAG. EH TXAP. Irazustabarrena-Huizi/Su Berri Gasteizen Gaur 20:00

NSK. JUB. UDABERRI Intxurre/Hernani Altzon Gaur 16:00

MUT. NAG. UDABERRI Arandia/Lagunak Hernanin Gaur 11:00

NSK. JUBENILAK EH TXAP. EH Kluben artekoa
3. jardunaldia Gasteizen Gaur 15:30

ESKU PELOTA      

ESPAINIAKO KLUBEN TXAPEL.Egiguren/Lagunak Goizuetan Gaur 18:00

ESPAINIAKO KLUBEN TXAPEL.Beñat-Antton Apezetxea/
Lagunak Goizuetan Gaur 18:00

TRINKETEA BIN. NAG. Azkoitia/Sorondo-Lasa Iruran Gaur 16:00

TRINKETEA BAN. KAD. Oinatz Gaskon/Amets Galatas Gaskan Gaur 16:00

TRINKETEA BAN. KAD. Unax Paskual/Behar Zana Gaskan Gaur 17:00

TRINKETEA BAN. KAD. Zabala/Manex Alberdi Gaskan Gaur 16:30

TRINKETEA BAN. KAD. Behar Zana/Joseba Arretxe Gaskan Gaur 11:30

TRINKETEA BAN. KAD. Unax Manterola/Gazteleku Iruran Gaur 11:00

TRINKETEA BAN. KAD. Markel Urdangarin/Gazteleku Iruran Gaur 12:00

MUT. EHKO LIGA Eple/Barandiaran-Lizeaga Fanderian Gaur 10:45

MUT. NAGU. UDABERRI Urkizu-Ortiz de Urbina/Bergara Hernanin Gaur 11:30

MUT. NAGU. UDABERRI Salaberria-Labaka/Azkoitia Hernanin Bihar 16:30

MUT. NAGU. UDABERRI Arizmendi-Etxarri/Gaztelupe Hernanin Gaur 17:30

MUT. JUB. UDABERRI Iturbe-Legarreta/Bergara Hernanin Gaur 11:00

MUT. KAD. UDABERRI Arretxe-Alberdi/Ilunpe Hernanin Gaur 11:00

MUT. INFANTILAK Labaka-Zugasti/Oiarpe Hernanin Gaur 17:00

MUT. ALEBINAK Goiburu-Aldazabal/Añorga Txomiñenen Gaur 18:00

MUT. ALEBINAK Alde Zaharra/Iglesias-E. 
Barrenetxea Egian Gaur 17:00

TXAPEL. PRIBATUAK Imanol Ormazabal/Txaruta Zizur Bihar 09:00

TXAPEL. PRIBATUAK Bidart-Arsuaga/Azkoitia Lesakan Bihar 11:00

TXAPEL. PRIBATUAK Oses-Azpeitia/Kurene Donezteben Bihar 12:00

TXAPEL. PRIBATUAK Imanol Ormazabal/Erreka Lizarran Gaur 17:30

TXAPEL. PRIBATUAK Oier Arsuaga/Gaztelupe Lizarran Gaur 18:00

TXAPEL. PRIBATUAK Ekhi Oses/Larraun Lizarran Gaur 18:30

TXAPEL. PRIBATUAK Markel Madina/Aner Barre-
netxea Hernanin Bihar 16:00

NAFARROAKO JOKOAK Alize Sagardui/Ultzama Goizuetan Gaur 16:30

NAFARROAKO JOKOAK Araitz Legarreta/Huarte Goizuetan Gaur 16:30

URUMEA ERREMONTEA

Endika Barrenetxeak gaur ha-
siko du, Kutxabank Masters 
Txapelketan, lortu zuen pasa 
den urteko txapelaren defentsa. 
Josetxo Ezkurra doneztebearra-
ren aurka jokatuko du 17:30etan 
gutxi gora-behera. Jaialdia 
16:30etan hasiko da Galarretan 
eta buruz burukoa jaialdiko 
bigarren partidua izango da. 
Aurten ligaxka antolatu da eta 

gaurkoa ligaxka horren lehen-
dabiziko partidua izango da. 
Ansa II.a da ligaxkan ariko den 
hirugarren erremontista, baina 
gaur atseden hartuko du buruz 
buru, nahiz eta jaialdiko hiru-
garren partiduan binaka joka-
tuko duen.

Barrenetxea IV.a faboritoa 
da lehendabiziko lau puntuak 
eskuratzeko. Hala ere aspal-
dian jokatu gabe daude elka-
rren aurka baina bien artekoak 

borrokatuak izan dira. Atzelari 
hernaniarra sasoiko dago eta 
Ezkurrak sakean asmatu behar-
ko du. Aurreligaxkan ez zuen 
sakearekin asmatu eta beha-
rrezkoa izango du oraingoan 
irabazi nahi baldin badu. Tan-
toak egitea ere garrantzitsua da, 
puntuak batuko baitira tantoen 
arabera.

 
Urriza, Ansaren kontra
Jaialdiko hirugarren partidua 
ere nabarmentzekoa da. Urrizak 
bere bigarren partidua jokatuko 
du eta Zubiri goizuetarra izango 
du lagun atzean, Ansa II.a eta 
Zaldua II.aren aurka. k

Barrenetxeak gaur hasiko du Masters 
txapelaren defentsa Galarretan 
Ezkurra II.aren aurka jokatuko du atzelari 
hernaniarrak, 16:30etan hasiko den jaialdian, 
Masterseko ligaxkaren lehenengo partidua.

Endika Barrenetxea buruz buru.

ZINEA

Gaur: 19:30-22:30

Bihar: 19:30

Etzi: 16:30 
Ikuslearen eguna

Iraupena: 114 min

Helduentzat

Biteri, Hernani

Gaur: 16:30

Bihar: 16:30

Iraupena: 85 min

Haurrentzat

Biteri, Hernani

Bihar: 16:30

Iraupena: 63 min

Haurrentzat

Euskaraz

Erribera, 
Astigarraga

LA 
EMPERATRIZ 
REBELDE

EL PEQUEÑO 
NICOLAS

AMA MU 
ETXERA 
ITZULI DA

1877ko Gabonetan, Isabel Austriakoak (Sissi) 40. 
urtebetetzea ospatu du. Austriako lehen dama, Frantzisko 
Jose I.a enperadorearen emaztea, ez du adierazpenak 
egiteko eskubiderik, eta eder eta gazte mantendu behar 
du betiko enperatrizaren paperean. Hori lortzeko bizimodu 
zorrotza hartu du, barau, ariketa, ile-apainketa eta gerria 
egunero neurtu. Arau horiek itota, eta jakintzarako eta 
bizitzarako irrikaz, Isabel irudi horren kontra oldartzen da 
gero eta gehiago.

Bihar: 19:00

Iraupena: 99 min

Helduentzat

Erribera, 
Astigarraga

HISTORIAS 
PARA NO 
CONTAR

Ustekabeko topaketak, 
une barregarriak edo 
erabaki absurdoak, 
bost istorio, geure emozioak gobernatzeko ezintasunari 
begirada garratz eta errukiorra ematen diotenak.

Zikoina bidaiaria baserrian agertzen den egunean, Ama 
Muk bere buruari galdetzen dio zer esan nahi duen bene-
tan 'etxe' hitzak. Nola egon daiteke ziur bizi den belardia 
eta landetxea bere etxea direla? Eta mundu handi horre-
tako beste lekuren batean bizitzeko leku hoberik balego? 
Beleari kosta egiten zaio lagunari erakustea bizitzeko leku 
aproposena ez duela zertan kanpoan topatuko

Montmartre eta 
Saint-Germain-des-
Pre arteko lekuren 
batean orri zuri handi 
baten gainean makurtuta, Jean-Jacques Sempek eta Rene 
́ Goscinnyk «Nikolas txikia», ume irribarretsu eta bihurria, 
hezurmamitu dute. Haurtzaro alaia da berea, jolasez, 
dibertimenduz, txantxaz, ikaskuntzaz, konplizitateaz, bo-
rrokaz eta zigorrez betea. Nicolasen abenturek sortzaileen 
estudiora eramaten dute, eta han lasai hitz egiten du 
haiekin. Sempek eta Goscinnyk elkar ezagutu eta lagun 
egin zirela kontatzen diote, eta beren karrerari, haurtzaroari 
eta anbizioei buruzko galderei ere erantzuten diote.

ERRIGORA
Saskia

 
 

ITXAS-BURU  
SAGARDOTEGIA
Otordua birentzat

 

ARRIATZU
Barazkiz osatutako  
saskia

  

PARTE HARTZEKO
Kronikako www.kronika.eus/
kideak webgunean dagoen 
ZOZKETAK atealan sartu. 
‘Urtarrileko zozketa’ atalean 
PARTE HARTU botoian klikatu.
 
IRABAZLEAK
Zozketa otsailaren 3an egingo 
da. 4an webgunean eta 
paperean irabazlearen izena 
argitaratuko da.

txokoa

URTARRILEKO ZOZKETA

'The Last of Us', denen ahotan dabilen seriea

URUMEA TELESAILETAN ADI(K)TUA

Urtarrila pasa berri zaigun ho-
netan, bueltan nator zuengana. 
Hilabete hotz honek ekarri di-
tuen telesail sortari begiradatxo 
bat egingo diogu. Gezurra badi-
rudi ere, indartsu hasi zaigu ur-
tea hainbat estreinu eta itzulera 
izan ditugularik. Hala ere, egia 
esan behar badizuet, Gaboneta-
ko ospakizunek ekarritako mu-
gimendu eta estresa dela medio, 
gogo gutxirekin ibili naiz azaldu 
diren telesail gehienei kasurik 
egiteko. Horren ordez, nahiago 
izan dut gutxi bakar batzuei jara-
mon egin eta nire denbora librea 
irakurketan eta bestelako gauze-
tan erabili.

Dena den ez gara hilari erre-
pasoa eman gabe geratuko, 
etorritako nobedadeen artean 
esanguratsuenak edo entzune-
nak aipatu beharra dago.

Ezin dugu artikulua hasi ia 
denon ahotan dagoen The Last 
of Us telesail liluragarriare-
kin ez bada. HBOn urtarrilaren 
16an kaleratu zen eta izen bera 
duen bideojoko aski famatuan 
oinarritzen den produkzioa da. 
Aitortu beharra dut ez naizela 
kontsolen zale eta aurretik jokoa 
ezagutu nuen zenbait lagunek 
aipatu ondoren. Ez nekien asko 
istorio honi buruz. Gauzak hone-
la, bere sortzaile eta produktore 
lanetan Craig Mazin (Chernobyl 
telesail laburraren zuzendaria 
eta produktore nagusia) eta Neil 
Druckmann (Joko originalaren 
zuzendari eta gidoilaria) zirela 
ikusita, nahitaezko bihurtu zen 
hau ikustea. Eta esan behar di-

zuet, izugarrizko sorpresa sortu 
didala. Jakin mina duenaren-
tzat, apokalipsi zombie baten is-
torioa da. Baina hori alde batera 
utzita, zirrara sortu dit. Craig 
Mazinek bere aurreko lanean 
ikasitakoa ederki erabiltzen du 
lan berri honetan eta, gerora 
aurkitutakoaren ostean, Neil 
Druckmannek Jokoan (eta ziur 
nago telesailean ere) egindakoa 
ikusita, oraindik urduritasun 
puntu altuan mantenduko gai-
tu hurrengo aste hauetan. Be-
raz, adi honi.

 
'Happy Valley' zoragarriaren 
hirugarren denboraldia estrei-
natu da
Bada gehiago. Happy Valley zo-
ragarriaren hirugarren denbo-
raldia estreinatu da BBC katean 
eta gurean Movistar Plus+ zerbi-
tzuan.

Elena Ferrante idazle pare-
gabea ezagutzen duzuenontzat, 
La vita bugiarda degli adulti (La 
vida mentirosa de los adultos) es-
treinatu dute Netflixen. L’ami-
ca geniale, bere beste nobelak 
izandako moldaketaren arra-
kastaren ostean datorkigu hau 
ere. Plataforma berean dugu Co-
penhagen Cowboy, Nicolas Win-
ding Refn zuzendari ospetsua-
ren (Drive, Only god forgives, The 
neon demon) telesail bitxi nahiz 
hipnotiko berria. Zer esanik ez 
Sky Rojo adrenalitikoaren hi-
rugarren zatia ere bertara iritsi 
dela.

Apple TV+ek aldiz Servant 
boteretsuaren laugarren eta 
azken denboraldia ekarri digu. 
M. Night Shyamalan ezaguna 
atzean dela jakinik, ezin amaie-
ra onik espero.

Atlanta seriearen azken ka-
pituluak ere iritsi dira Disney+ 
plataformara. Hauek aurreko 
urtean aipatu banituen ere, 
atzerapen dexenterekin iritsi 
zaizkigu gurera, streaming bi-
dezko kate eta tradizionalen 
guda luzeak ekarritakoekin.

Eta azkenik, artikulu hau 
idatzi ostean baino gogoz itxaro-
ten ditudan lau estreinu datoz: 
La chica de la nieve espaniarra 
eta Lockwood & Co., Netflixen; 
Shrinking (Terapia sin filtro), Ap-
ple TV+en; eta Carmen Curlers 
Danimarkako lehengo urteko 
telesail arrakastatsuena Filmi-
nen.

 
'Maiko-San Chino Maka-
nai-San', harri bitxi bat da
Ez pentsa gauzak hemen amai-
tzen direnik. Bukaerarako harri 
bitxi bat gordetzea erabaki dut 
eta, Maiko-San Chino Maka-
nai-San (Makanai: la cocinera de 
las maiko). Nere urtarrileko ba-
retasun irla txikia. Bi lagun gaz-
te Geiko izateko, Kyotora Maiko 
ikastun joaten direnean hasten 
zaigun istorioa. Hala ere gau-
zak, ez dira nahi duten moduan 
aterako… Eta hemendik aurrera 
hobe spoilerretan ez sartzea. Eta 
ohar berezia, telesail hau ikus-
terakoan. Atalak luzeak ez ba-
dira ere, telesail japoniar baten 
aurrean gaudela kontuan izan 

behar dugu. Tramaren denbora 
bestelakoa dugu hemen. Berta-
ko edo Koreako zinearen atze-
rakoan sortutako produkzioa 
dugu.
Mimoz, lasaitasunean eta egu-
neroko aspektu sinpleei ga-
rrantzia ematen dien antzezlan 
kostunbrista dugu. Antzerki 
japoniarraren antzezlan agian 
dramatikoegia batzuentzat. Ka-
pituluak banaka, goxokiak baili-
tzan ikusteko egina dago. Egun 

hotz ilun hauetan tantaka ikusi 
eta gozatu dudan kontakizun 
xamurra da. Hirokazu Koree-
da zuzendari sarituaren esku-
tik datorkigu 9 atalez osaturik 
Netflix platarfomara. Eta ulertu 
ezin dudan gauza bakarra da, 
zergatik galtzen duen aukera 
halako gauza bitxi eta zoraga-
rriak aldarrikatzeko? Nork daki. 
Guk bitartean sorpresa moduan 
aurkitzen ditugun bitartean go-
zatuko ditugu. k

'Maiko-San Chino Makanai-San' serieko irudi bat.

AITOR CARACCIOLO

Powered by TCPDF (www.tcpdf.org)

http://www.tcpdf.org

